
1

ᓴᓪᓗᐃᑦ ᖃᓄᐃᓕᖓᓂᖓᓂᒃ ᑐᑭᓯᑎᑦᓯᒍᑏᑦ ᓄᓇᓕᒻᒥ 
ᖃᐅᔨᓴᕈᑎᐅᔪᕕᓂᕐᓂᒃ ᖃᓄᐃᓕᕐᐱᑖ? ᐃᓗᓯᓕᕆᓂᕐᒨᓕᖓᔪᓂᒃ 
ᖃᐅᔨᓴᕈᑎᐅᓚᐅᔪᓂᒃ 2017-ᖑᑎᓪᓗᒍ ᓄᓇᓕᓐᓂ  
ᖁᓕᓪᓗ ᓯᑕᒪᓪᓗᓂ.

ᐅᑯᐊ ᑐᕌᒐᒋᔭᐅᓯᒪᔪᑦ ᓄᓇᓕᐅᑉ ᑲᑐᑦᔨᖃᑎᒌᓐᓂᖏᓐᓂᒃ:

1) ᑐᓴᕐᑎᓯᓗᑎᒃ ᖃᓄᖅ ᐃᓄᐃᑦ ᑐᑭᖃᕐᑎᓯᒻᒪᖔᑕ ᐃᓗᓯᖃᑦᓯᐊᓂᕐᒥᒃ ᖃᓄᐃᖕᖏᓯᐊᕐᓂᒥᓪᓗ 
ᐱᒻᒪᕆᐅᒻᒥᒪᑏᒃ ᐃᓗᓯᖃᑦᓯᐊᓂᕐᒨᓕᖓᔪᓂᒃ ᐃᓅᖃᑎᒌᑦᓯᐊᓂᕐᒧᓗ ᓄᓇᓕᒻᒥ;

2) ᑐᑭᓯᓂᕐᓴᐅᒍᒪᔪᐃᑦ ᖃᓄᖅ ᓄᓇᓕᐅᑉ ᐃᓅᑦᔪᓯᖏᑦ ᐱᒍᑦᔨᒍᑎᖏᓪᓗ ᐃᑲᔪᕐᓯᒪᓂᖃᕐᒪᖔᑕ 
ᓄᓇᐅᑉ ᖃᓄᐃᖕᖏᓯᐊᕐᓂᖓᓂᒃ;

3) ᓄᓇᓕᓕᒫᑦ ᓲᖑᓂᖏᑦ ᒪᑭᒋᐊᕈᓐᓇᓂᖏᓐᓂᓗ ᐅᖁᒣᑦᑐᑰᓕᕋᓗᐊᕈᑎᒃ ᑖᒃᑯᓂᖓ 
ᐃᓱᒪᒋᔭᖃᑦᓯᐊᓗᑎᒃ ᑕᒐ ᑐᓴᕐᑎᓯᓗᑎᒃ ᖃᓄᖅ ᓄᓇᓖᑦ ᐊᑦᓱᕈᕐᓇᑐᒃᑰᓕᕈᑎᒃ ᖃᓄᐃᖕᖏᓯᐊᕐᓂᒧᑦ 
ᖃᓄᐃᓕᒍᑎᖃᓲᖑᒻᒪᖔᑕ;

4) ᖃᐅᔨᒐᓱᑦᓯᐊᓗᑎᒃ ᑕᒐ ᑐᓴᕐᑎᓯᓗᑎᒃ ᓄᓇᓕᐅᑉ ᐃᓕᕐᕈᓯᖏᓐᓂᒃ ᖃᓄᐃᖕᖏᓯᐊᕐᓂᖏᓐᓂᓗ 
ᓄᓇᓕᓕᒫᓂ ᖁᓕᓪᓗ ᓯᑕᒪᐅᓪᓗ ᓄᓇᕕᒻᒥ;

5) ᑐᓴᕐᑎᓯᒍᑎᓂᒃ ᑐᓴᕐᑎᓯᓗᑎᒃ ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑲᑎᒪᔨᒃᑯᓂᒃ 
ᓄᓇᓕᐅᑉ ᑲᒪᔨᖏᓐᓄᓗ ᐊᒻᒪᓗ ᓄᓇᓕᐅᑉ ᑭᒡᒐᑐᕐᑎᖓᓂᒃ ᑕᒐ ᐱᓇᓱᐊᓛᕐᓗᑎᒃ ᓄᐃᑦᓯᓂᕐᒥᒃ 
ᐸᕐᓇᓯᒪᐅᑎᓂᒃ ᐊᒻᒪᓗ ᑲᒪᒋᔭᖃᕈᓯᕐᓂᕐᒥᒃ ᑭᐅᒍᓐᓇᕋᔭᕐᑐᓂᒃ ᓄᓇᓕᐅᑉ ᑲᑐᑦᔨᖃᑎᒌᓐᓂᖏᑦ 
ᑎᒥᐅᔪᒃᑯᑦ ᑭᖕᖒᒪᒋᔭᖏᓐᓂᒃ ᓱᕐᖃᑕᐅᓚᐅᔪᓂᒃ.

ᐃᓄᐃᑦ ᐱᐅᓯᑐᖃᖏᓐᓂᒃ ᐱᒻᒪᕆᐅᑎᑦᓯᒐᓱᓪᓗᑎᑦ ᐊᒻᒪᓗ ᑐᑭᓯᒪᑎᑦᓯᐊᕋᓱᓪᓗᑎᑦ ᐃᓄᐃᑦ 
ᐃᓅᑦᔪᖏᓐᓂᒃ ᐃᓄᓕᕆᓂᕐᒧᑦ ᐱᐅᓯᑐᖃᕐᓄᑦ ᐃᓕᕐᕈᓯᖏᓐᓅᓕᖓᔪᓄᑦ, ᓄᐃᑦᓯᓚᐅᔪᕗᒍᑦ ᐆᑦᑑᑎᒥᒃ 
ᐋᕐᕿᓱᐃᒍᓐᓇᓯᓚᐅᔪᒥᒃ ᖃᐅᔨᒍᑎᕕᓂᕐᓂᒃ ᑲᑎᕐᓱᐊᑕᐅᓚᐅᔪᓂᒃ, ᐋᕐᕿᓱᐃᒍᓐᓇᓯᓚᐅᔪᒻᒥᔪᖅ 
ᕿᒥᕐᕈᓯᐊᕐᑕᐅᔪᕕᓂᕐᓂᒃ, ᓱᕐᖁᐃᑕᐅᒍᑎᒋᔭᐅᓚᐅᔪᓂᓪᓗ. ᑖᓐᓇ ᐆᑦᑑᑎᒃ IQI – ᒥᒃ ᐊᑎᓕᒻᒥᒃ 
ᐃᓗᓯᖃᑦᓯᐊᓂᕐᒧᑦ ᐊᒻᒪᓗ ᓯᑕᒪᐅᔪᕐᑐᓂᒃ ᐅᖄᕕᖃᓚᖓᔪᖅ – ᓇᓗᓀᕐᑎᓯᔪᓂᒃ ᓄᓇᓕᓕᒫᑦ ᐃᓄᐃᓪᓗ 
ᐃᓗᓯᖏᓐᓂᒃ  – ᑖᒃᑯᐊ ᓄᐃᑎᑕᕕᓃᑦ ᐱᓇᓱᐊᒻᒪᕆᒌᕐᓱᑎᑦ ᕿᒥᕐᕈᓂᕐᒥ ᖃᐅᔨᒍᑎᕕᓂᕐᓂᒃ 
ᑲᑎᕐᓱᑕᐅᓯᒪᔪᓂᒃ ᑲᑎᒪᓂᐊᕈᓯᕐᓂ – ᐅᖄᖃᑎᖃᕇᕐᓱᑎᒃ, ᐊᐱᕐᓲᑎᓂᒃ ᐊᐱᕐᓱᒌᕐᓱᑎᒃ ᓄᓇᓕᓐᓄᑦ 
ᓄᓇᕕᐅᑉ ᓄᓇᓕᖏᓐᓂ ᖁᓕᓪᓗ ᓯᑕᒪᐅᑦᓱᑎᑦ. ᐆᑦᑑᑎᒃ ᐊᖏᕈᑎᒋᔭᐅᓚᐅᔪᖅ ᓯᕗᓕᕐᑎᓄᑦ, 
ᓄᓇᓕᓐᓄᑦ, ᐊᒻᒪᓗ ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑲᑎᒪᔨᓄᑦ.

ᑐᑭᓯᑎᑦᓯᒍᑏᑦ ᓄᐃᑎᑕᐅᔪᑦ ᑖᒃᑯᓇᓂ ᓄᓇᓕᐅᑉ ᖃᓄᐃᓕᖓᓂᖓᓂᒃ ᐱᓇᓱᐊᕐᑕᐅᔪᕕᓂᕐᓂ 
ᑐᖕᖓᕕᖃᕐᑐᑦ ᐱᖓᓱᓂᒃ ᐊᐱᕐᓱᕈᑎᐅᔪᕕᓂᕐᓂᒃ ᐊᑯᓂ ᓄᓇᓕᒻᒥᒃ ᓯᕗᓕᖃᑎᐅᔪᓂᒃ, ᐊᒻᒪᓗ 21 
ᓀᑦᑑᑎᓪᓗᒋᑦ ᐊᐱᕐᓲᑎᔨᓃᑦ ᐱᒍᑦᔨᔨᐅᕙᑦᑐᓂᒃ (ᐃᑲᔪᕐᑎᐅᓲᓂᕐ). ᑖᒃᑯᑎᒎᓇ ᐊᐱᕐᓱᖃᑦᑕᓂᕐᑎᒍᑦ, 
ᐊᐱᕐᓱᑕᐅᔪᑦ ᓄᓇᓕᒻᒥᓂᒃ ᐃᓱᒪᒋᔭᒥᓂᒃ ᐅᖄᒍᑎᖃᓚᐅᔪᔪᑦ, ᓲᖑᓂᖏᓐᓂᒃ ᓵᖕᖓᔭᐅᒋᐊᓕᓐᓂᓗ 
ᓴᓪᓗᓂ, ᐱᕙᓪᓕᕆᐊᕆᐊᓕᓐᓂᓗ ᓄᓇᓕᒻᒥᓂ ᑕᑯᒍᒪᒐᔭᕐᑕᒥᓂᒃ.

ᑖᒃᑯᐊ ᓄᐃᑦᓯᒍᑎᐅᔪᑦ ᑐᑭᓯᓇᕐᑎᓯᒍᑎᓂᒃ ᐱᒋᐊᕈᑎᖃᕐᓱᑎᒃ ᐊᑐᕐᓱᒋᑦ IQI ᐱᓇᓱᒍᓯᖏᑦ 
ᐃᓗᓯᓕᕆᓂᕐᒥ ᓯᑕᒪᐅᔪᕐᑐᓂᓪᓗ ᑐᖕᖓᕕᖃᕐᓱᑎᒃ, ᑐᑭᑖᕈᑎᖃᕐᓱᑎᓪᓘᓃᑦ, ᐃᓗᓯᓕᕆᓂᕐᒥᒃ 
ᖃᓄᐃᖕᖏᓯᐊᕐᓂᒥᓪᓗ ᐱᓇᓱᐊᕐᓂᖅ ᓄᓇᕕᒻᒥᐅᓂ. ᐊᑐᓂᓪᓗ ᑐᖕᖓᕕᖏᓐᓂ, ᐅᑯᐊ ᑐᑭᓯᓇᕐᑎᓯᒍᑏᑦ 
ᐅᖄᔭᐅᑦᓱᑎᒃ: ᑎᒥᐅᔫᑉ ᐱᒍᑦᔨᒍᑎᒋᓲᖏᑦ ᐱᓇᓱᐊᕐᑎᓯᒍᑎᒋᓲᖏᓪᓘᓃᑦ, ᐱᒍᑎᖏᑦ ᓲᖑᓂᖏᓪᓗ 
ᓄᓇᓕᐅᑉ, ᐃᓅᖃᑎᒌᑦ ᖃᓄᐃᑦᑑᓂᖏᑦ ᐱᒍᑦᔨᒍᑎᓄᑦ ᐱᓇᓱᐊᕐᑎᓯᒍᑎᓄᓪᓗ ᐊᑐᕐᐸᑐᑦ, ᐊᒻᒪᓗ 
ᓴᓪᓗᒥᐅᑦ ᓱᓇᓂᒃ ᓄᓇᓕᒻᒥᓂ ᐱᕙᓪᓕᕆᐊᕈᑎᓂᒃ ᑕᑯᒍᒪᒐᔭᕐᓂᖏᑦ.

ᓇᑯᕐᒦᕈᒪᕗᒍᑦ ᓴᓪᓗᒥᐅᓕᒫᓂᒃ ᐃᓚᐅᓂᕆᓚᐅᕐᑕᖓᓄᑦ ᐱᓇᓱᐊᖃᑎᐅᓂᕆᓚᐅᕐᑕᖓᓄᓪᓗ ᓄᓇᓕᒻᒥ 
ᑐᑭᓯᓴᕐᓂᑎᓐᓂ ᖃᓄᐃᓕᕐᐱᑖᑎᒍᑦ? 2017-ᒥ ᓄᓇᕕᒻᒥ ᐃᓗᓯᓕᕆᓂᕐᑎᒍᑦ ᖃᐅᔨᓴᕐᓂᐅᓚᐅᔪᑦ.



ᐃᓗᓯᕐᓱᓯᐊᕐᓂᖅ, ᖃᓄᐃᖕᖏᓯᐊᕐᓂᖅ, ᐊᒻᒪᓗ ᐃᓅᖃᑎᒋᑦᓯᐊᓂᖅ 
ᐱᖓᓱᓗᐊᖕᖑᐊᒍᕗᑦ ᐃᓗᓯᕐᓱᓯᐊᕋᓱᐊᕈᓰᑦ ᖃᓄᐃᖕᖏᓯᐊᕋᓱᐊᕈᑎᐅᑦᓱᑎᓪᓗ. 
ᑐᖕᖓᕕᖃᕐᓱᓂ ᐅᖃᐅᓯᕐᒥᒃ ᐃᓕᕐᖁᓯᕐᒥᓗ, ᐃᓗᓯᕐᓱᓯᐊᕐᓂᑯᑦ , 
ᖃᓄᐃᖕᖏᓯᐊᕐᓂᑯᓪᓗ ᐃᓅᖃᑎᒌᑦᓯᐊᓂᒃᑯᓗ ᖃᓄᐃᖕᖏᑐᑦᓯᐊᒍᒍᓐᓇᓂᕐᒥᒃ 
ᒪᑭᑕᑦᓯᐊᕈᓐᓇᓂᕐᒥᓗ ᓄᓇᕕᒻᒥᐅᑎᒍᑦ.

ᐃᓗᓯ ᕐ ᓱᓯᐊ ᕐᓂᖅ : ᑎᒥᓕᒫ ᕐ ᒨᓕᖓᕗᖅ . 
ᐋ ᓐᓂᐊᓂ ᕐ ᑕᖃᕋᓂ , ᖃᓂᒪᓇ ᕐ ᑐ ᑕᖃᕋᓂᓗ 
ᓱᓇᓱᐊᕈᒪᔭᒥᓂᒃ ᓱᓇᓱᐊᕈᓐᓇᓯᐊᕐᓂᐊᕋᒥᒃ. 
ᓱᓇᓱᐊᕈᒪᖃᑦᑕᑕᒥᓂᒃ ᓱᓇᓱᐊᕈᒪᔭᒥᓂᓪᓗ. ᑎᒥᐅᑉ 
ᐱᕈᕐᐸᓕᐊᓂᕆᒻᒪᐅᒃ ᐊᓯᑦᔨᕙᓪᓕᐊᓂᖃᓲᒍᑦᓱᓂᓗ. 
ᐃᓗᓯᕐᓱᓯᐊᕐᓂᖅ “ᑌᒣᒋᐊᖃᕐᑐᓴᐅᒐᓗᐊᕐᒪᑦ” 
ᐱᕙᓪᓕᐊᓂᖃᕐᓱᓂ ᐃᓅᓕᕐᓂᒥᑦ ᐃᓄᑐᖃᖕᖑᓂᕐᒧᑦ.

ᖃᓄᐃᖕᖏᓯᐊᕐᓂᖅ: “ᒪᑭᑕᑦᓯᐊᕈᓐᓇᓂᖅ” 
ᐃᓱᒫᓗᑦᑐᖃᕋᓂ, ᐋᓐᓂᐊᑐᖃᕋᓂ, ᐃᓱᕐᕆᔪᖃᕐᓱᓂ, 
ᐃᑉᐱᓂᐊᕐᓂᖃᕐᑐᖃᕋᓂ, ᐊᓕᐊᓐᓂᑕᖃᕐᓱᓂᓗ. 
ᓭᒪᓂᕐᒨᓕᖓᑦᓱᓂ, ᓄᓪᓚᖓᓂᕐᒧᑦ, ᐃᓘᓐᓈᒍᑦ 
ᐃᓱᕐᕆᓂᕐᑕᖃᕐᓱᓂ ᓯᕗᒻᒧᕆᐊᑦᓯᐊᕈᓐᓇᓂᕐᑕᖃᕐᓱᓂ 
ᐃᓱᒫᓗᒋᔭᖃᕐᑐᖃᕋᓂ . ᐃᓱᒪᒋᓗᐊ ᕐᒥᓱᒍ 
ᐃ ᓅᖃᑎ ᒌ ᑦ ᑐ ᓃ ᒋ ᐊ ᖅ  ᐱ ᓪ ᓚᕆ ᐅ ᒋ ᐊᖓ 
ᐊᑦᑕᓀᑦᑐᒦᑦᑐᖃᕐᓗᓂ.

ᐃᓅᖃᑎᒋᑦᓯᐊᓂᖅ: ᐃᓅᖃᑎᒌᑦᓯᐊᑐᑦᓴᐅᓂᐅᕗᖅ. 
ᑕᕝᕙᓂᑦᓭᓈᖃᑎᒌᑦᑐᑦ ᐃᓅᖃᑎᒌᑦᓯᐊᓂᖓ. 
ᐃ ᓚ ᒌ ᑦ ᓯ ᐊ ᓂᖓ ,  ᐃ ᓚ ᓐ ᓈᕇ ᑦ ᓯ ᐊ ᓂᖓ , 
ᓄᓇᕐᖃᑎᒌᑦᓯᐊᓂᖓ, ᓄᓇᓕᒻᒥᐅᒍᖃᑎᒌᑦ 
ᓯᓚᑖᓃᑦᑐᐃᓗ ᑐᑭᐊᒎᕐᐳᖅ ᖃᓄᐃᖕᖏᓯᐊᕐᑐᓴᐅᓂᐅᑉ.

ᐃᓗᓯᕐᓱᓯᐊᕐᓂᑯᑦ,  
ᖃᓄᐃᖕᖏᓯᐊᕐᓂᑯᑦ 
ᐃᓅᖃᑎᒌᑦᓯᐊᓂᒃᑯᓗ 
ᖃᓄᐃᖕᖏᑐᑦᓯᐊᒍᒍᓐᓇᓂᖅ 
ᒪᑭᑕᑦᓯᐊᕈᓐᓇᓂᕐᓗ 



ᖃᐅᔨᒪᐅᑎᑦᓭᑦ 
ᖃᓄᐃᖕᖏᓯᐊᕐᑐᓴᐅᓂᕐᒥᒃ
ᓯᑕᒪᐅᔪᕐᑑᕗᑦ ᖃᐅᔨᒪᐅᑎᑦᓴᐅᓲᑦ ᖃᓄᐃᖕᖏᓯᐊᕐᑐᓴᐅᓂᕐᒥᒃ ᐃᓄᐃᑦ 
ᖃᓄᐃᖕᖏᓯᐊᕐᑐᓴᐅᓂᖏᓐᓂᒃ ᒪᑭᑕᑦᓯᐊᑐᑦᓴᐅᓂᖏᓐᓂᓗ. ᓱᕐᕃᓯᒪᖃᑎᒌᑦᓱᑎᒃ 
ᑕᒪᕐᒥᒃ ᐃᓘᓐᓇᑎᓪᓗ ᓯᑕᒪᐅᔪᕐᑐᑦ ᐱᑐᑦᓯᒪᖃᑎᒌᑦᓱᑎᒃ ᐃᓗᓯᕐᓱᓯᐊᕐᓂᑯᑦ, 
ᖃᓄᐃᖕᖏᓯᐊᕐᓂᑯᑦ ᐃᓅᖃᑎᒌᑦᓯᐊᓂᒃᑯᓗ.

ᓄᓇᓕᒃ ᐃᓄᖃᑎᒌᕝᕕᐅᓲᖅ, ᓇᔪᕐᑕᐅᓱᓂ ᐃᓄᓐᓄᑦ, 
ᐊᒻᒪᓗ ᐃᓂᓪᓚᖓᕕᐅᑦᓱᓂ ᓄᓇᓕᓐᓄᑦ ᓄᓇᕕᒻᒥ. 
ᐱᖓᓱᐃᓕᕿᖓᔪᒥᐅᒍᑦᓱᑎᒃ : ᑲᑎᒪᑦᓱᑎᒃ 
ᐃᓅᓯᖃᕈᓯᖃᓲᑦ, ᐊᖏᔪᕐᓚᓂᒃ ᓄᓇᓕᒻᒧᑦ 
ᐃᓱᕐᕉᑎᖃᕐᓱᑎᒃ, ᐊᒻᒪᓗ ᐃᓪᓗᕈᐊᖃᕐᓱᑎᒃ/
ᐃᓪᓗᔪᐊᖃᕐᓱᑎᒃ. ᑲᑎᒪᑦᓱᑎᒃ ᐃᓅᓯᖃᕈᓰᑦ ᑐᑭᓖᑦ 
ᐃᒫᒃ ᐃᓅᖃᑎᒌᓐᓂᑯᑦ ᓲᓱᒋᐅᑎᑦᓯᐊᓂᒃᑯᑦ, 
ᐊᓯᒥᓂᒃ ᐃᓱᒪᒋᔭᖃᑦᓯᐊᓂᒃᑯᑦ , ᐊᒻᒪᓗ 
ᐃᓅᖃᑎᒌᓐᓂᒥᒍᑦ ᓴᐳᒻᒥᖃᑦᑕᐅᑎᑦᓯᐊᓂᒃᑯᑦ; 
ᐃᓄᑐᙯᑦ ᖃᓄᐃᓗᕐᑎᐅᑎᓪᓗᒋᑦ ᐊᒻᒪᓗ 
ᐅ ᑭ ᐅ ᖃ ᖃ ᑎ ᒌ ᖕ ᖏ ᓱ ᑎ ᒃ  ᑭ ᖑ ᕚ ᕇ ᑦ 
ᖃᐅᔨᒪᒋᐊᓕᖏᓐᓂᒃ ᖃᐅᔨᔭᐅᑎᑦᓯᓯᐊᖃᑦᑕᓃᑦ 
ᖃᐅᔨᒪᒋᐊᓕᖏᓐᓂᒃ ᑭᖑᕚᒍᓚᖓᔪᐃᑦ; ᐊᒻᒪᓗ 
ᐃᓅᖃᑎᒌᒍᓯᖃᕐᓗᑎᒃ ᐳᓛᕆᐊᖃᑦᑕᐅᑎᖃᑦᑕᓂᒃᑯᑦ, 
ᐃᓄᑐᐃᓐᓇᐅᖏᑦᑐᒐᓴᓐᓄᑦ ᐊᓂᕐᕋᒋᔭᐅᔪᓄᑦ 
ᐳᓛᕆᐊᖃᑦᑕᓗᑎᒃ, ᐊᒻᒪᓗ ᐃᓚᒋᓕᐅᑦᔨᓯᐊᖃᑦᑕᓗᒋᑦ. 
ᐊᖏᔪᕐᓚᐅᓱᑎᒃ ᓄᓇᓕᒻᒧᑦ ᐃᓱᕐᕉᑎᐅᓂᕋᕐᑕᐅᕗᑦ 
ᐃᓪᓗᕈᐊᑦ/ᐃᓪᓗᔪᐊᑦ, ᐊᑐᕐᓂᖃᓪᓚᕆᑦᓱᑎᓪᓗ 
ᑲᕙᒫᐱᒃᑯᓄᑦ ᐱᒍᑦᔨᒍᑎᐅᓲᑦ ᐃᓚᒋᔭᐅᒻᒥᔪᑦ, 
ᓱᖃᑦᓯᑎᑦᓯᓃᑦ, ᑎᒥᒧᑦ ᐊᐅᓚᒍᑎᐅᒋᐊᖃᕐᓱᑎᒃ 
ᐱᓕᐅᑦᔨᖃᑦᑕᓃᑦ ᐱᖕᖑᐊᖃᑦᑕᓃᓪᓗ, ᐊᒻᒪᓗ 
ᐃᕐᖃᑐᐃᕕᓕᕆᓃᑦ. ᐃᓪᓗᔪᐊᖃᕐᓃᑦ/ᐃᓪᓗᕈᐊᖃᕐᓃᑦ 
ᐱᔭᐅᒍᓐᓇᓯᐊᒋᐊᖃᕐᒥᔪᑦ, ᓴᓇᔭᐅᓯᒪᑦᓯᐊᓗᑎᒃ 
ᐋᕐᕿᓱᕐᓯᒪᑦᓯᐊᓗᑎᒃ, ᐊᒻᒪᓗ ᐊᓂᕐᕋᐅᓂᕐᒥᓂᒃ 
ᐃᑉᐱᓇᑦᓯᐊᓗᑎᒃ.

ᐃᓚᒌᑦ ᐃᑉᐱᒋᔭᖃᕐᓂᓴᐅᓲᑦ ᐃᓚᓪᓚᕆᒻᒥᓂᒃ 
ᑐᕐᓱᕋᐅᑎᓂᒃᑯᑦ ᐊᒻᒪᓗ ᐃᓅᖃᑎᒋᑦᓯᐊᓱᑎᒃ 
ᐃᓛᒌᑦᑐᓕᒫᑦ ᑭᖑᕚᕆᑦᑐᐃᑦ, ᐅᕕᒃᑲᖁᑎᒥᓂᒃ 
ᐱᓗᐊᕐᑐᖅ ᐃᑉᐱᒋᔭᖃᑦᓯᐊᓱᑎᒃ. ‘ᐃᓚᒋᓐᓂᒥᓂᒃ 
ᐃᑉᐱᒍᓱᑦᓯᐊᑐᑦ’ ᐃᓅᖃᑎᒌᑦᓯᐊᕋᓱᐊᒋᐊᖃᕐᓂᒥᓂᒃ 
ᐃᑉᐱᒍᓱᑦᓯᐊᓂᖃᓲᑦ ᐃᓅᖃᑎᖃᑦᓯᐊᕆᐊᖃᕐᓂᒥᓂᒃ 
ᖃᓄᑐᐃᓐᓇᓕᒫᖅ ᐃᓄᓐᓄᑦ ᐃᓗᓯᕐᓱᓯᐊᕈᓯᐅᒍᓐᓇᒪᑕ. 
ᑐᕐᓱᕋᐅᑎᖃᕐᑕᓃᑦ ᐱᑐᑦᓯᒪᐅᑎᐅᓪᓚᕆᓲᒍᒻᒥᔪᑦ 
ᐃᓚᒌᓕᕐᕿᑖᓄᑦ ᐅᕝᕙᓘᓐᓃᑦ ᐃᓚᒌᓄᑦ ᐊᒻᒪᓗ 
ᐃ ᓄ ᓐ ᓄ ᑦ  ᐱ ᐅ ᓯ ᑐ ᖃᕆ ᔭ ᐅ ᓪ ᓚ ᕆ ᒃ ᑲ ᒥ ᒃ 
ᐊ ᑑ ᑎ ᔭ ᐅ ᓲ ᑐ ᖃ ᐅ ᑦ ᓱ ᑎ ᒃ  ᑌ ᒫ ᑦ ᓭ ᓇ ᖅ 
ᑎᒍᐊᕐᑕᐅᑎᑦᓯᓗᑭᓲᖑᓂᖏᓐᓄᑦ.

ᐃ ᓅ ᓂ ᖅ  ᐱ ᑐ ᑦ ᓯ ᒪ ᑦ ᓯ ᐊ ᓃ ᑦ  ᐃ ᓄ ᐃ ᑦ 
ᐱᐅᓯᑐᖃᖏᓐᓄᑦ ᐅᖃᐅᓯᖏᓐᓄᓗ, ᐅᐱᒪᑦᓱᑎᓪᓗ, 
ᐃᓄᐃᑦ ᐱᐅᓯᑐᖃᖏᓐᓄᑦ, ᑌᒪᖕᖓᓂᐊᓗᒃ 
ᐊᑑᑎᓯᒪᔭᖏᓐᓄᑦ ᐃᓄᐃᑦ, ᐱᕈᕐᓴᓱᑎᓪᓗ ᐊᒻᒪᓗ 
ᐅ ᕕ ᒃ ᑲ ᐅ ᓕ ᕐ ᓱ ᑎ ᒃ  ᐊ ᑑ ᑎ ᓯ ᒪ ᔭ ᒥ ᓄ ᑦ 
ᐱᑐ ᑦᓯᒪ ᑦᓯᐊᓱᑎ ᒃ ,  ᐊ ᒻᒪᓗ ᖃᓪᓗᓈᓄᑦ 
ᐱᐅᓯᖏᓐᓄᑦ ᓱᕐᕋᑕᐅᓯᒪᑦᓱᑎᒃ. ᑭᓇᐅᓂᑦᑎᓂᒃ 
ᓇᓪᓕᐊᓂᒥᐅᔭᐅᒻᒪᖔᕐᒥᒃ ᑐᑭᓯᒪᑦᓯᐊᓃᑦ, ᐊᒻᒪᓗ 
ᐃᓄᑐᐃ ᓐᓇᓄ ᑦ  ᑐ ᑭ ᓯ ᒪ ᔭ ᐅ ᒋ ᐊᖃ ᕐᓂᖏ ᑦ 
ᐅ ᓪᓗᒥᐅᔪᖅ ᐱ ᒻ ᒪᕆᐊᓘᕗ ᑦ  ᓄᓇᓕᐅ ᑉ 
ᐃᓗᓯᕐᓱᓯᐊᕈᓯᖏᓐᓄᑦ ᖃᓄᐃᖕᖏᓯᐊᕈᓯᖏᓐᓄᓗ 
ᑐᖕᖓᕕᓪᓚᕆᒻᒪᑕ.

ᓂᖀᑦ ᐃᓅᓯᕐᒧᑦ ᑭᖕᖒᒪᓇᓐᓚᕆᑉᐳᑦ ᐃᓅᓯᒃᑯᓗ, 
ᒪᑭᑕᒐᓱᐊᕈᑎᑦᓴᖃᕐᓂᒧᓪᓗ ᖃᐅᔨᒪᔭᖃᕐᓂᒧᓪᓗ. 
ᖃᐅᔨᒪᐅᑎᐅᑦᓱᓂ ᖃᐅᔨᒪᔭᑐᖃᕆᔭᐅᔪᓂᒃ 
ᐱᐅᓯᐅᓲᓂᓪᓗ ᒪᙯᓐᓂᑯᑦ ᐁᑦᑐᑑᑎᓂᒃᑯᓗ, 
ᓂᕿᑦᓯᐊᑦ ᐱᑕᖃᕐᓂᖏᓪᓗ ᓂᖀᑦ ᐊᑐᐃᓐᓇᕆᔭᐅᔪᑦ, 
ᓂᖀᑦ ᓇᓪᓕᖏᑦ ᐱᒍᒪᔭᐅᔪᑦ , ᒪᓕᒉᓪᓗ 
ᐊᐅᓚᑦᓯᒍᑕᐅᔪᑦ ᒪᙯᓐᓂᒥᒃ. ᑌᒫᑦᓭᓇᖅ, ᓂᕿ 
ᓱᕐᕋᑕᐅᓂᖃᕐᒥᑎᓪᓗᒍ ᓂᐅᕕᐊᕆᔭᐅᕙᓐᓂᖏᓐᓂᒃ 
ᓂᕆᔭᐅᕙᓐᓂᖏᓐᓂᓗ ᓂᐅᕕᐊᑦᓴᐅᓲᑦ ᓂᖀᑦ. 
ᓂᕿᑐᐃᓐᓇᓯᐅᖃᑦᑕᓂᖅ ᐱᒋᐅᕐᓂᐅᒍᑕᐅᒋᐊᖃᕐᒪᑦ 
ᖃᐅᔨ ᒪ ᔭ ᐅ ᑦ ᓯ ᐊᕆᐊᖃ ᕐ ᓱᓂᓗ .  ᑭᓇ ᒃ ᑯ ᑦ 
ᒪᙯᖃᑦᑕᒪᖔᑕ, ᖃᓄᓪᓗ, ᖃᖓᓗ, ᓇᓂᓗ 
ᐱᑐᑦᓯᒪᓂᖃᕐᒪᑦ ᐃᓅᖃᑎᒌᓐᓂᒧᑦ ᐃᓚᒌᓐᓂᒧᓪᓗ 
ᑌᒪᖕᖓᓂᐊᓗᒃ ᓄᓇᕕᒻᒥ ᐊᑦᔨᒌᖕᖏᑐᓂ 
ᓇ ᔪ ᕐ ᑕ ᐅ ᓲ ᓂ .  ᐁ ᑦ ᑐ ᑑ ᑎ ᓂ ᖅ  ᓂᕿᓂ ᒃ 
ᓂᕆᔭᑦᓴᓕᐊᕕᓂᕐᓂᓗ ᐁᑦᑐᑑᑎᓂᖅ ᐃᓚᒌᓂᒃ 
ᓂᕆᑎᑦᓯᒍᑕᐅᓲᒍᕗᑦ ᓄᓇᓕᒻᒦᑐᓂᓪᓗ.



ᓄᓇ ᖃᐅᔨᒪᒍᑎᐅᕗᖅ ᐊᑕᐅᓯᐅ ᑦᑎᑐ ᑦ 
ᐊᒥᓲᓈᕐᑎᑐᓪᓗ ᖃᓄᐃᖕᖏᓯᐊᕐᑐᓴᐅᓂᖏᓐᓂᒃ, 
ᒪᒥᓴᕐᓂᖏᓐᓂᒃ, ᒪᑭᑕᑦᓯᐊᕆᐊᖃᕐᓂᖏᓐᓂᓗ 
ᓄᓇᕕᒻᒥᐅᑦ. ᖃᐅᔨᒪᐅᑎᐅᑦᓱᓂ ᐃᓚᖃᕐᒥᓱᓂᓗ 
ᐊᑐᐃᓐᓇᖃᕆᐊᖃᕐᓂᒥᒃ ᓂᕿᓯᐅᕐᕕᓴᓂᒃ, ᓄᓇᓕᓐᓄᑦ 
ᐊᕐᕕᑕᑲᑦᑕᓂᕐᒥᒃ, ᒪᒥᓴᕐᓂᒥᒃ, ᑲᒪᑦᓯᐊᕆᐊᖃᕐᓂᒥᒃ 
ᓄᓇᒥ ᓯᓚᒥᓪᓗ ᓱᓇᓱᐊᕐᑐᖃᓕᕈᓂ. ᐊᑦᑕᓀᑦᑐ
ᒦᑦᓯᐊᕆᐊᖃᕐᓂᖅ ᓄᓇᒥ ᐱᓪᓚᕆᐊᓘᒻᒥᑎᓪᓗᒍ 
ᕿᓂᕐᑐᖃᕆ ᐊᖃᓲᒍᒻᒥᒪᑦ ᐊᓐᓇᑐ ᕐᑕᐅᔪᖃ 
ᕆᐊᖃᓲᒍᑦᓱᓂᓗ. ᐱᓇᓱᐊᕈᑕ ᐅᒋᐊᖃᓲᒍᑦᓱᓂᓗ 
ᖃᐅᔨᒪᔭᐅᑦᓯᐊᕆᐊᖃᓲᒍᑦᓱᓂᓗ.

ᖃᐅᔨᒪᓂᖅ ᖃᐅᔨᒪᔭᐅᕐᖄᕆᐊᖃᓲᑦ ᐊᓇᕐᕋᒥ 
ᓱᓇᓱᐊᕐᓂᓄᑦ, ᓄᓇᒥᓪᓘᓃᑦ ᐱᓇᓱᕝᕕᒥᓪᓘᓃᑦ. 
ᓯ ᕗ ᓪ ᓕ ᐸ ᐅ ᑦ ᓱ ᓂ  ᐊ ᓪ ᓗ ᕆ ᐊ ᕐ ᓂ ᐅ ᒪ ᑦ 
ᖃᓄᐃᖕᖏᓯᐊᕐᑐᓴᐅᓂᕐᒧᑦ, ᒪᒥᓴᕆᐊᖃᕐᓂᒧᑦ 
ᒪᑭᑕᑦᓯᐊᕆᐊᖃᕐᓂᒧᓪᓗ. ᑕᒪᓐᓇ ᖃᐅᔨᒪᐅᑎᑦᓴᖅ 
ᐃᓚᖃᕐᒥᔪᖅ ᓯᕗᓕᕈᓐᓇᓂᕐᒥᒃ, ᐊᐅᓚᑦᓯᒍᓐᓇᓂᕐᒥᒃ 
ᐃᒻᒥᓂᒃᐊᐅᓚᑦᓯᒍᓐᓇᓂᕐᒥᒃ ᐱᓇᓱᖃᑎᒌᑦᑐᑎᒍᓪᓗ 
ᑲ ᑐ ᑦ ᔨ ᒍ ᓐ ᓇ ᓂ ᕐ ᒥ ᒃ  ᐃ ᓚ ᖃ ᕐ ᒥ ᓗ ᓂ 
ᐱᒍᓐᓇᓯᕙᓪᓕᐊᒍᑎᑦᓴᓂᒃ, ᐃᓕᓴᕆᐊᖃᕐᓂᒥᒃ 
ᐊᐅᓚᑦᓯᓂᓕᕆᓂᕐᓂᓗ ᖃᐅᔨᒪᔭᖃᕐᓂᒥᒃ . 
ᖃᐅᔨᒪᔭᖃᕐᓂᖅ ᐃᓚᖃᕐᒥᓱᓂ ᐃᓄᐃᑦ 
ᐱᕐᖁᓯᑐᖃᖏᓐᓂᒃ ᓯᕿᓂᕐᒥᐅᓗ ᐱᕐᖁᓯᖏᓐᓂᒃ.

ᒪ ᑭ ᑕ ᒐ ᓱ ᐊ ᕈᑎ ᑦ ᓭ ᑦ  ᑮ ᓇ ᐅ ᑦ ᔭ ᓴ ᕐ ᓂ ᑯ ᑦ 
ᐆᒪᒐᓱᐊᕈᓯᕐᓂᒃ ᑐᑭᓕᒃ, ᓄᓇᑐᐃᓐᓇᒥᓪᓘᓃᑦ 
ᐊᒻᒪᓗ/ᐅᕝᕙᓘᓐᓃᑦ ᑮᓇᐅᔭᑎᒍᑦ ᒪᑭᑕᒐᓱᐊᕈᓯᕐᓂᒃ, 
ᐊ ᒻ ᒪ ᓗ  ᓄ ᓇ ᓕ ᓐ ᓂ  ᓄ ᓇ ᓕ ᓕ ᒫ ᓂ ᓪ ᓗ 
ᐱᕙᓪᓕᐊᑎᑦᓯᒐᓱᐊ ᕐᓂᑯᑦ ᐊᑐ ᕐᓂᖃᕐᑐᓂᒃ 
ᓱ ᓇ ᑐ ᐃ ᓐ ᓇ ᓂ ᒃ ,  ᐊ ᑭ ᑐ ᔪ ᒥ ᐅ ᒍ ᓂ ᕐ ᒥ ᒍ ᑦ 
ᖃᓄᕐᑑᓂᖃᓲᒍᒻᒥᔪᑦ, ᖃᐅᔨᒪᓂᖃᓪᓚᕆᓐᓂᒥᒍᑦ 
ᖃᓄᕐᑑᕈᑎᖃᖃᑦᑕᓱᑎᒃ ᐃᓄᐃᑦ ᖃᐅᔨᒪᓂᖃᕐᓂᖏᑦ 
ᓱᓇᑐᐃᓐᓇᓂᒃ ᑲᒪᒍᓯᖏᑦᑎᒍᑦ , ᐊ ᒻᒪᓗ 
ᑮᓇᐅᔭᖃᕐᑎᓯᒍᑎᐅᒋᐊᓕᓐᓂᒃ ᐃᑉᐱᒋᔭᖃᑦᓯᐊᓱᑎᒃ.

ᐱᒍᑦᔨᐅᑏᑦ ᑐᑭᖃᕐᐳ ᑦ ᐊᑦᔨᒌᖕᖏᑐᓂᒃ 
ᓄᓇᓕᒻᒨᓕᖓᔪᓂᒃ, ᓄᓇᓕᓕᒫᓅᓕᖓᔪᓂᒃ 
ᑯᐯᒃᒨᓕᖓᔪᓂᓪᓗ ᐃᑲᔪᕐᑕᐅᒍᑎᑦᓴᓂᒃ ᐃᓄᐃᑦ 
ᐱᒍᑦᔭᐅᒍᑎᒋᓲᖏᓐᓂᒃ ᖃᓄᐃᖕᖏᓯᐊᕆ
ᐊᖃᕐᓂᒨᓕᖓᑦᓱᑎᒃ. ᐃᓗᓯᓕᕆᓂᕐᒨᓕᖓᔪᓂᒃ 
ᐱᒍᑦᔨᒍᑎᐅᓲᑦ (ᐃᓱᒪᒨᓕᖓᔪᓂᒃ, ᐃᓄᐃᑦ 
ᑎᒥᖏᑦᑎᒍᑦ ᐱᒍᑦᔨᒍᑎᐅᒋᐊᓕᓐᓂᒃ), ᐊᒻᒪᓗ ᓄᓇᓕᒻᒥ 
ᐱᒍᑦᔨᕕᓐᓄᑦ ᐱᓇᓱᐊᕐᑕᐅᔪᓄᓪᓗ ᖁᐊᕐᓵᖓᓇ
ᕐᑐᑰᕈᑕᐅᓯᒪᔪᓅᓕᖓᔪᓂᒃ ᒪᒥᓴᕐᓂᒨᓕᖓᔪᓂᓪᓗ. 

ᓄᓇᓕᐅᑉ ᓲᖑᓂᖏᑦ
ᑐᓴᐅᑎ ᓄᓇᓕᐅᑉ ᐱᕈᕐᐸᓕᐊᓂᖓᓄᑦ ᐊᑐᓪᓚᕆᑦᑐᖅ . ᓈᓚᐅᑎᖃᕐᓂᖅ 
ᐱᒋᐊᓚᐅᕐᓯᒪᑎᓪᓗᒍᓂᑦ, ᐃᓄᐃᑦ ᑐᓴᐅᒪᖃᑎᒌᒍᓐᓇᓲᖑᓕᕐᑐᑦ ᑲᑎᖕᖓᔪᓂᓪᓗ 
ᑐᓵᒍᓐᓇᓲᖑᓕᕐᓱᑎᒃ . ᑌᒃᑯᐊᓗ ᑲᑎᒪᓃᑦ , ᐃᓄᑐᙯᓪᓗ ᐅᓂᒃᑳᑐᐊᖏᑦ , 
ᓂᐱᓕᐊᖑᖃᑦᑕᓯᒪᑦᓱᑎᒃ ᐃᓘᓐᓇᖏᓐᓄᑦ ᐃᕐᖃᐅᒪᒋᒐᑦᓴᐅᓱᑎᒃ. ᐅᓪᓗᒥ, ᑐᓴᐅᑎ, 
ᐃᓚᐅᑎᓪᓗᒍ Facebook, ᑐᓴᐅᒪᖃᑦᑕᑎᐅᒍᑎᐅᓪᓚᕆᑦᑐᑦ ᓄᓇᓕᒻᒥᓗ ᓱᔪᖃᕐᒪᖔᑦ 
ᖃᐅᔨᒪᑎᑦᓯᒍᑎᐅᑦᓱᑎᒃ, ᓄᓇᓕᓐᓂ ᐊᑑᑎᔪᓂᒃ ᓄᐃᑦᓯᒍᑎᐅᑦᓱᑎᒃ, ᓴᓪᓗᒥᐅᓄᓪᓗ 
ᓈᓚᑦᑐᐊᑕᐅᓲᖑᑦᓱᑎᒃ ᐱᖕᑰᓕᑐᐊᕐᒪᑕ ᓈᓚᐅᑎᒃᑯᑦ.

ᐃᓄᐃᑦ ᐅᖃᖃᑦᑕᑐᑦ ᐃᓪᓗᐃᓂᐊᕐᓂᖅ ᓴᓪᓗᓂ ᐳᒃᑭᓯᐅᒥᓯᒪᓂᕋᕐᓱᒍ, ᐊᒥᓱᓂᒃ 
ᐃᓪᓗᓕᐅᕆᐊᓪᓚᖃᑦᑕᓯᒪᓕᕐᒪᑕ ᐊᕐᕌᒍᓂ ᐊᓂᒍᕐᑐᓂ.

ᓄᓇᓕᒻᒥ ᐃᓂᖃᕐᑐᖅ ᐃᓄᓐᓄᑦ ᐅᐸᑦᑕᐅᒍᓐᓇᑐᓂᒃ ᐃᑲᔪᕐᑕᐅᒍᒪᔪᓄᑦ, ᐅᕕᒃᑫᑦ 
ᐃᑲᔪᕐᑕᐅᕕᖓ ᓱᕈᓯᕐᓄᑦ ᐊᒻᒪᓗ ᐃᓂᑦᓯᐊᖅ ᐊᕐᓀᑦ ᕿᒫᕕᖓ.

ᐃᓂᑦᓯᐊᖅ ᐊᕐᓀᑦ ᕿᒫᕕᖓ ᐃᓕᑕᕆᔭᐅᑦᓯᐊᑐᖅ ᓄᓇᓕᒻᒥ, ᐊᕐᓇᓄᑦ ᕿᑐᕐᖓᖏᓐᓄᓗ 
ᐃᓂᒋᔭᐅᓲᖑᓂᕐᒥᓄᑐᐃᓐᓇᐅᖏᑦᑐᖅ ᕿᒪᑦᓯᒋᐊᖃᓲᓄᑦ ᐱᓗᑲᑕᐅᓕᕋᒥᒃ, ᐃᓄᑐᖃᕐᓂᒃ 
ᓱᖃᑦᓯᑎᑦᓯᓲᖑᓂᖓᓄᓪᓗ ᓄᓇᓕᒻᒥᐅᓂᓪᓗ ᓂᕆᒃᑫᓲᖑᑦᓱᑎᒃ.

ᐃᓄᐃᑦ ᓇᓗᓀᕐᓯᓚᐅᔪᒻᒥᔪᑦ ᐃᓄᓐᓂᒃ ᐅᓯᑲᑦᑕᐅᑎ ᐃᖏᕐᕋᓯᐊᓲᖑᓂᖓᓂᒃ, 
ᐅᓯᑲᑕᒍᓐᓇᓲᖑᒻᒪᑦ ᓄᓇᓕᑐᖃᕐᒥᑦ ᓄᓇᓕᑦᑖᖃᒻᒥᒧᑦ. ᐅᐱᒍᔭᐅᔪᖅ ᓄᓇᓕᒻᒥᐅᓄᑦ, 
ᐱᓗᐊᕐᑐᒥᒃ ᓇᒻᒥᓂᖅ ᐃᖏᕐᕋᑎᒥᒃ ᓂᐅᕕᕈᓐᓇᖏᑦᑐᓄᑦ.

ᓴᓪᓗᐃᑦ ᐊᒥᓱᓂᒃ ᓱᖃᑦᓯᕕᓕᒃ ᐅᕕᒃᑲᓄᑦ ᐅᑐᕐᑕᐅᖃᑦᑕᓲᓂᒃ. ᐃᙯᓕᓴᕐᕕᒃ, 
ᐃᓕᓐᓂᐊᕕᐅᑉ ᐃᙯᓕᓴᕐᕕᖓ, ᐱᖕᖑᐊᕕᒃ, ᓯᐊᕐᕆᔭᕐᕕᒃ ᐳᐃᑦᔪᕋᕐᕕᓗ 
ᐊᓕᐊᒋᔭᐅᔪᒻᒪᕆᐅᓲᑦ ᓱᖃᑦᓯᕕᐅᑦᓱᑎᒃ. ᐃᓚᒌᑦ ᐊᑦᑕᑐᕈᓐᓇᓲᖑᒻᒥᔪᑦ ᐳᐃᑦᔪᕋᕐᕕᒥᒃ.

ᐊᒥᓱᓂᒃ ᓄᓇᓕᒻᒥ ᐱᓂᐊᕐᓂᐅᔪᓂᒃ ᐅᐸᒐᑦᓴᖃᓲᖑᒻᒥᔪᖅ ᐊᒥᓱᓄᑦ ᐅᐸᑦᑕᐅᖃᑦᑕᓲᓂᒃ, 
ᓂᕆᖃᑎᒌᓐᓂᓂᒃ ᓯᓚᒥ, ᓄᓇᓕᒻᒥᐅᑦ ᐳᐊᓈᓯᖃᑎᒌᓐᓂᖓᓂᒃ ᑐᓴᐅᑎᒃᑯᓗ 
ᐱᖕᖑᐊᓲᖑᒻᒥᓱᑎᒃ. ᓇᓪᓕᐅᓂᐅᓂᑐᐊᕐᒪᑦ ᐱᒻᒪᕆᐅᓲᑦ ᐱᓇᓱᐊᕐᑕᐅᔪᑦ ᐃᓘᓐᓇᓯᐊᖏᓐᓄᑦ 
ᐊᑑᑎᔭᐅᒍᓐᓇᓱᑎᒃ. ᓄᓇᓕᐅᑉ ᑲᕙᒫᐱᖓ ᐃᓄᑐᖃᕐᓂᒃ ᐅᓯᑲᑦᑕᑕᐅᑎᑦᓯᓲᖅ 
ᐃᓚᐅᑦᓯᐊᖁᑦᓱᒋᑦ ᓱᖃᑦᓯᓂᐅᔪᓄᑦ.

ᐃᓄᐃᓪᓗ ᑕᑎᖃᑦᓯᐊᑐᑦ ᖃᒥᑎᕆᔨᓂᒃ, ᐱᒋᐅᕐᓴᔭᐅᓯᒪᑦᓯᐊᒪᑕ ᐱᔭᕇᕈᓯᕐᓯᒪᑦᓱᑎᓪᓗ.

ᓇᑭᑦ ᐱᔪᑦ
 > ᓯᐊᕐᕆᔭᕐᕕᒃ
 > ᐱᖕᖏᐊᑐᓕᕆᓂᕐᒥᓯᒃ 
ᐊᑕᐅᑦᓯᑰᕐᑎᓯᔨ

 > ᑯᐊᐸᒃ
 > ᐊᓪᓚᑕᕐᕕᒃ
 > ᐃᑯᐊᓪᓚᑐᕐᓂᐊᕕᒃ
 > ᑐᓴᐅᑎ
 > ᐃᓂᑦᓯᐊᖅ ᐊᕐᓀᑦ ᕿᒫᕕᖓᑦ
 > ᓄᓇᒥᒃ ᑎᒍᒥᐊᕐᑎᑯᑦ
 > ᐱᖕᖑᐊᕕᒃ
 > ᓄᓇᓕᒻᒥ 
ᖃᓄᐃᖕᖏᓯᐊᕐᓂᓕᕆᓂᕐᒥ 
ᐱᓇᓱᑦᑎ

 > ᓄᓇᓕᐅᑉ ᑲᕙᒫᐱᖓ
 > ᐃᓄᑐᙯᑦ ᑲᑎᖕᖓᔨᖏᑦ
 > ᐆᒪᔪᓕᕆᔩᑦ ᓴᐳᒻᒥᔭᐅᒍᑎᖏᑦ
 > ᑐᓴᐅᑎᐅᑉ ᑲᑎᖕᖓᔨᖏᑦ
 > ᐱᕈᕐᓯᐊᖅ ᐯᕆᑦᓯᕕᒃ
 > ᐳᓖᓯᒃᑯᑦ
 > ᐃᑲᔪᕐᑕᐅᕕᒃ
 > ᓄᓇᓕᒻᒥ ᐃᙯᓕᓴᕐᕕᒃ
 > ᐱᒋᐅᕐᕕᒃ ᐃᓕᓐᓂᐊᕕᒃ
 > ᐃᑯᓯᒃ ᐃᓕᓐᓂᐊᕕᒃ
 > ᐳᐃᑦᔪᕋᕐᕕᒃ
 > ᐃᒪᖃᐅᑎ
 > ᐅᕕᒃᑫᑦ ᐃᓪᓗᖁᑎᖓᑦ

ᓄᓇᓕᒃ

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᓄᓇᓕᒃ ᐊᒥᓱᕕᑦᓱᓂ ᐊᑐᐃᓐᓇᖃᓲᖅ  
ᐃᓄᑐᙯᑦ ᓱᖃᑦᓯᑎᑕᐅᒍᑎᑦᓴᖏᓐᓂᒃ.

 + ᐅᕕᒃᑫᑦ ᓱᖃᑦᓯᕕᑦᓴᖃᑦᓯᐊᑐᑦ.

 + ᓄᓇᓕᒻᒧᑦ ᑎᑭᑦᑐᑦ ᑐᖕᖓᓱᑦᓯᐊᓲᑦ.

 + ᐅᕕᒃᑫᑦ ᐃᓪᓗᖁᑎᖓᑦ ᐅᕕᒃᑲᓄᑦ ᓇᔪᒐᑦᓯᐊᖅ ᐊᑦᑕᓇᕐᑑᒐᓂ.

 − ᐅᕕᒃᑫᑦ ᐃᓪᓗᖁᑎᖓᑦ ᐅᕕᒃᑲᓄᑦ ᓂᕕᐊᕐᓯᐊᓄᑦ 
ᓱᖃᑦᓯᒍᑎᖃᑦᓯᐊᖏᑦᑐᖅ.

 − ᐊᕐᓇᓅᓕᖓᔪᓂᒃ ᓱᖃᑦᓯᒍᑎᖃᓪᓗᐊᖏᑦᑐᖅ.

 − ᐊᒥᓱᑦ ᐅᕕᒃᑲᒪᕇᑦ ᐃᓄᒻᒪᕆᐅᓕᕐᑐᑦ ᐃᓪᓗᑖᕈᓐᓇᖏᑦᑐᑦ 
ᐃᓪᓗᐃᓂᐊᕐᓂᑯᖓᓄᑦ ᑭᓯᑦᓯᒍᑎᑎᒍᓪᓗ  
ᐃᓪᓗᑖᕐᑎᓯᒍᑎ ᐊᑐᕐᑕᐅᓂᑯᖓᓄᑦ.

ᐃᓄᐃᑦ 
ᐱᒍᒪᔭᖏᑦ

 • ᓄᓇᓕᖃᕐᓂᖅ ᐊᑦᑕᓇᖕᖏᑐᓂᒃ.

 • ᓱᖃᑦᓯᒍᑎᖃᕐᓂᓴᐅᓗᑎᒃ ᐃᓪᓗᖁᑎᖃᑦᓯᐊᓗᑎᓪᓗ 
ᐃᓅᖃᑎᒌᓂᒃ ᓴᐳᒻᒥᒍᑎᑦᓴᓂᒃ, ᐱᖕᖑᐊᕕᖃᕐᓗᓂ  
bowling alleyᒥᒃ, ᑕᑯᒥᓇᕐᑐᓕᐅᕐᕕᒥᒃ, ᓂᑦᔭᓗᑦᑖᕕᒻᒥᒃ, 
ᑳᐱᑐᕐᕕᒥᒃ ᑕᕐᕋᓕᔮᕐᕕᒥᓪᓘᓃᑦ.

 • ᓄᑖᓂᒃ ᐱᐅᓕᓂᐊᒐᕐᑖᓗᓂ ᐱᕙᓪᓕᒋᐊᕐᑕᐅᓗᓂᓗ  
ᓄᓇᓕᐅᑉ ᑭᖕᖑᒪᒋᔭᖏᑦ ᐱᒍᑦᔭᐅᓂᒃᑯᑦ (ᐃᒥᕐᑕᑕᐅᓂᖅ, 
ᖁᕐᕕᓂᐊᕐᑕᐅᓂᖅ, ᐊᓯᖏᓪᓗ.).

 • ᐊᒥᓱᑦ ᐃᓪᓗᔪᐊᑦ ᓴᓇᔭᐅᒋᐊᑦᓯᐊᓗᑎᒃ.

 • ᓄᓇᓕᒻᒥ ᐃᓄᓕᕆᓂᒃᑯᑦ ᓴᐳᒻᒥᔭᐅᒍᑎᑖᕐᓗᓂ.

 • ᑮᓇᐅᔭᖃᕐᑎᑕᐅᒋᐊᓪᓚᓗᑎᒃ ᐃᓄᑐᙯᑦ ᑲᑎᖕᖓᔨᖏᑦᑕ 
ᐃᓱᒪᒋᓯᒪᔭᖏᑦ ᐱᓇᓱᐊᕐᑕᐅᖁᑦᓱᒋᑦ.

 • ᐃᕐᖃᑐᐃᕕᓕᕆᓂᕐᒥᒃ ᖁᑭᐅᑎᑖᕈᑎᓂᓪᓗ 
ᐃᓕᓐᓂᐊᑎᑕᐅᒍᑎᖃᕐᓗᓂ.

ᓄᓇᓕᒃ (2)

ᓇᑭᑦ ᐱᔪᑦ
 > ᐃᙯᓕᓴᕐᕕᒃ
 > ᐃᓅᓕᕐᖃᒥᕐᓂᑦ ᑕᓪᓕᒪᓄᑦ 
ᐅᑭᐅᓕᓐᓄᑦ ᐱᒍᑦᔨᒍᑏᑦ

 > ᐃᕐᓂᓱᑦᓰᕕᒃ
 > ᐱᕈᕐᓯᐊᖅ ᐯᕆᑦᓯᕕᒃ
 > ᐃᓄᓕᕆᔨᒃᑯᑦ
 > ᐅᕕᒃᑫᑦ ᓴᐳᒻᒥᔨᖏᑦ
 > ᑕᓯᐅᕐᕕᒃ ᐯᕆᑦᓯᕕᒃ

ᐃᓚᒌᑦ

ᓄᓇᓕᐅᑉ ᓲᖑᓂᖏᑦ
ᓴᓪᓗᐃᑦ ᓄᓇᓕᖓᑦ ᐊᖏᔫᒻᒪ ᑦ ,  ᐊᐅᓚᕕᒋᒋᐊᖓ ᐱᔭ ᕐᓂᓗᐊᖕᖏᑐᖅ 
ᐳᓚᕋᑦᓯᐊᖃᔭᕐᓇᖏᑦᑐᖅ. ᑌᒣᒐᓗᐊᕐᑎᓗᒍ, ᐃᓚᒌᑦ ᐊᕕᓯᒪᓂᕐᒥᒃ ᐃᑉᐱᓂᐊᖕᖏᑐᑦ. 
ᐃᓚᒌᑦ ᐳᓚᕋᐅᑎᓲᑦ ᖃᓂᑕᕇᑦᓱᑎᓪᓗ ᐅᓯᑲᑦᑕᑎᓕᑦᓯᐊᖑᒻᒪᑦ. ᐃᓚᒌᑦ ᖃᓂᑕᕇᑦᓯᐊᑐᑦ, 
ᐃᑲᔪᕐᑎᒌᑦᓯᐊᓲᖑᑦᓱᑎᓪᓗ.

ᐃᕐᓂᓱᑦᓰᕕᒃ ᐱᕕᑦᓴᖃᕐᑎᓯᓲᖅ ᐊᕐᓇᓂᒃ ᐃᕐᓂᓱᒍᓐᓇᓂᕐᒥᒃ ᐊᓂᕐᕋᒥᓂ ᐋᓐᓂᐊᕕᒻᒥᓗᓐᓃᑦ 
ᐃᓗᕐᖁᓯᕐᑎᒍᑦ ᐊᑦᑕᓇᕐᑑᒐᓂ. ᐊᕐᓀᑦ ᓄᓇᓕᒻᒥᓂᑦ ᐊᐅᓪᓚᕆᐊᑐᓲᖑᖕᖏᑐᑦ, 
ᐃᓚᒥᓃᑦᓱᑎᒃ ᐊᓯᖏᓐᓂᓗ ᕿᑐᕐᖓᒥᓃᖏᓐᓇᓯᐊᕐᓱᑎᒃ.

ᐃᕐᓂᓱᑦᓰᕕᒃ ᓴᐳᒻᒥᓲᖑᒻᒥᔪᖅ ᐊᓈᓇᖕᖑᖃᒻᒥᓂᒃ ᑐᑭᓯᑎᑦᓯᖃᑦᑕᓲᖑᑦᓱᓂᓗ 
ᕿᑐᕐᖏᐅᓂᕐᒥᒃ ᐃᓚᒌᓐᓂᒥᓪᓗ ᐸᕐᓇᓂᕐᒥᒃ.

ᐯᕆᑦᓯᕖᒃ ᐊᒥᓱᓂᒃ ᐃᑲᔪᕐᓯᒪᒍᑎᖃᓲᒃ ᐊᖓᔪᕐᖄᕆᔭᐅᔪᓄᑦ ᐱᓇᓱᒐᓕᓐᓄᑦ 
ᐃᓂᑦᓯᐊᖑᑦᓱᓂᓗ ᐊᑦᑕᓇᕋᓂ ᐃᓕᓐᓂᐊᕕᐅᒍᓐᓇᓱᓂ ᐱᐊᕋᕐᓄᑦ . ᐊᒥᓱᑦ 
ᐊᖓᔪᕐᖄᕆᔭᐅᔪᑦ ᓇᑯᕐᓴᓲᑦ ᐅᕕᒃᑫᑦ ᐃᓪᓗᖁᑎᖓᓂᒃ ᑕᙯᕐᓯᑫᓐᓇᕈᓐᓇᓲᖑᒐᒥᒃ, 
ᖃᐅᔨᒪᑦᓱᑎᒃ ᕿᑐᕐᖓᖏᑦ ᐊᑦᑕᓇᕐᑐᒦᖕᖏᒋᐊᖏᓐᓂᒃ.

ᐊᒥᓱᑦ ᐊᑦᔨᒌ`ᖏᑐᑦ ᐃᓚᒌᓄᑦ ᐱᑐᖃᑎᒌᑦᑎᓯᒍᑏᑦ ᓄᓇᓕᒻᒥ ᐱᑕᖃᕐᑐᑦ, ᓄᓇᓕᐅᑉ 
ᓯᓚᑖᓄᑦ ᐊᐅᓪᓚᑫᓐᓇᓂᖅ ᐃᓕᓐᓂᐊᓱᑎᒃ (Pierre Lavoie ᐊᕐᐸᖏᕐᑐᑦ) , 
ᐊᖓᔪᕐᖄᕆᔭᐅᔪᑦ ᐃᑐᖃᕐᒥᓂᒃ ᒪᓕᒍᓐᓇᑎᑕᐅᕕᒋᓲᖓᑦ, ᐃᓄᓕᕆᔨᒃᑯᑦ ᐃᑲᔪᓲᖑᒻᒥᔪᑦ 
ᐃᓚᒌᓂᒃ ᐁᑉᐸᕇᓂᓪᓗ ᓴᐳᒻᒥᓱᑎᓪᓗ ᐃᓚᒌᓂᒃ ᕿᑐᕐᖓᖏᑦ ᐃᑲᔪᕐᑕᐅᕕᒻᒥᑦ 
ᐅᑎᑐᐊᕐᒪᑕ, ᐊᓂᕐᕋᕆᓚᐅᕐᑐᑕᕕᓂᕐᒥᓂᓪᓘᓃᑦ ᐸᕐᓇᓀᕐᑕᐅᓯᒪᕕᒻᒥᓗᓐᓃᑦ.

ᖃᓄᐃᖕᖏᓯᐊᕐᓂᓕᕆᓂᕐᒥᒃ ᐱᓇᓱᑦᑎ ᐃᙯᓕᓴᕐᕕᒥ ᐯᕆᕕᖃᕐᑎᓯᓲᖅ ᑫᓪᓚᑐᐃᒍᑎᒋᑦᓱᒍ 
ᐊᖓᒧᕐᖄᕆᔭᐅᔪᓂᒃ ᐃᙯᓕᓴᕈᒪᔪᓂᒃ ᐱᕕᑦᓴᖃᕐᑎᓯᒍᑎᒋᑦᓱᒍ.

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐊᕐᓓᑦ ᕿᑐᕐᐊᖓᓂᒃ ᐱᕈᕐᓭᒍᓯᕐᒥᒃ ᐃᓕᓐᓂᐊᕈᒪᖃᑦᑕᑐᑦ 
ᐊᑑᑏᑦᓯᐊᓱᒍᓗ.

 + ᐊᒥᓱᒐᓓᑦ ᐊᖓᔪᕐᖄᕆᔭᐅᔪᑦ ᐃᑲᔪᕐᑕᐅᒍᑎᓂᒃ 
ᐊᑐᐃᓐᓇᖃᕐᑐᑦ ᐯᔨᖃᕆᐊᖃᓕᑐᐊᕋᒥᓪᓗ 
ᐊᑐᐃᓐᓇᖃᕐᑎᑕᐅᓲᖑᑦᓱᑎᒃ. ᐆᑦᑐᕋᐅᑎᒋᓗᒍ  
ᐅᕕᒃᑫᑦ ᐃᓪᓗᖁᑎᖓ, ᐯᕆᑦᓯᕕᒃ ᐃᙯᓕᓴᕐᕕᒥ, 
ᐃᓄᓕᕆᔨᒃᑯᓄᓪᓗ ᐃᑲᔪᕐᑕᐅᓲᖑᑦᓱᑎᒃ 
ᐯᔨᖃᕆᐊᖃᓕᑐᐊᕋᒥᒃ, ᐆᑦᑐᕋᐅᑎᒋᓗᒍ, ᖃᓪᓗᓈᑦ 
ᓄᓇᖓᓄᑦ ᐋᓐᓂᐊᕕᓕᐊᕆᐊᖃᑐᐊᕋᒥᒃ.

 − ᐊᑖᑖᒋᔭᐅᔪᑦ ᑲᒪᓱᖕᖏᓂᕐᓭᑦ ᕿᑐᕐᖓᓂᒃ ᐱᕈᕐᓭᓂᕐᒥᒃ 
ᐃᓕᓐᓂᐊᑎᑕᐅᓂᕐᒥᒃ.

 − ᐅᕕᒃᑲᐅᓱᑎᒃ ᐊᖓᔪᕐᖄᕆᔭᐅᔪᑦ, ᐱᓗᐊᕐᑐᒥᒃ ᐊᑖᑕᒋᔭᐅᔪᑦ 
ᐅᖁᒣᓪᓕᐅᖑᓱᓐᓂᓴᐅᓲᑦ ᐱᕈᕐᓭᒋᐊᒥᒃ 
ᐃᓕᑦᓯᓯᒪᖕᖏᓂᑯᒥᓄᑦ ᐊᓂᕐᕋᖃᕋᓱᐊᕆᐊᒥᓪᓗ.

ᐃᓄᐃᑦ 
ᐱᒍᒪᔭᖏᑦ

 • ᐃᓚᒌᑦ ᐃᑲᔪᕐᑕᐅᕕᑦᑖᕈᒪᔪᑦ ᐅᐃᕆᒪᓂᕐᓘᑎᖃᕐᑐᓄᑦ 
ᐃᒥᐊᓗᒻᒥᒃ ᐋᖓᔮᓐᓇᑐᓂᓪᓗ.

 • ᐊᓈᓇᑦᓯᐊᑦ ᐊᑖᑕᑦᓯᐊᑦ ᓴᐳᒻᒥᔭᐅᒋᐊᓪᓚᕆᐊᓖᑦ 
ᐃᕐᖑᑕᒥᓂᒃ ᐱᕈᕐᓭᔪᑦ.

 • ᐃᓗᕐᖁᓯᕐᑎᒎᕐᑐᓂᒃ ᕿᑐᕐᖓᓂᒃ ᐱᕈᕐᓭᒍᓯᕐᒥᒃ 
ᐃᓕᓐᓂᐊᑎᑦᓯᒍᑎᑖᕆᐊᓕᒃ ᐅᕕᒃᑲᓄᑦ 
ᐊᖓᔪᕐᖄᖑᕐᖃᒥᕐᓄᑦ ᑐᑭᓯᑎᑦᓯᒍᑎᐅᒐᔭᕐᑐᒥᒃ 
ᓱᓇᔨᐅᓂᖏᓐᓂᒃ.

 • ᐃᓗᕐᖁᓯᕐᒥᒃ ᑐᑭᓯᒪᔪᓂᒃ ᐱᓇᓱᑦᑎᑖᕆᐊᓕᒃ 
ᐃᓄᑐᐃᓐᓇᓂᓪᓗ ᐱᓇᓱᑦᑎᑖᕐᓗᓂ ᐃᓚᒌᓄᑦ 
ᐃᑲᔪᕐᑎᐅᒐᔭᕐᑐᓂᒃ ᓱᓇᑐᐃᓐᓇᑎᒍᑦ ᐊᕐᖁᓵᕐᑐᓂᒃ.

 • ᓄᓇᓕᒻᒥ ᐊᓂᕐᕋᕆᔭᐅᓚᐅᕐᑐᕈᓐᓇᑐᓂᒃ ᐊᑐᐃᓐᓇᖃᕆᐊᓕᒃ.

 • ᐱᐊᕃᑦ ᐱᑦᔪᔭᐅᒍᑎᑖᓕᐅᒥᒋᐊᓖᑦ.

 • ᐯᕆᑦᓯᕕᑦᑖᕆᐊᓪᓚᒋᐊᓕᒃ ᐅᑕᕐᕿᔪᑦ ᐊᒥᓲᒻᒪᑕ.

ᐃᓚᒌᑦ (2)

ᐃᓅᓂᖅ

ᓇᑭᑦ ᐱᔪᑦ
 > ᑯᐊᐸᒃ
 > ᑐᓴᐅᑎ
 > ᐅᑉᐱᐊᐲᑦ
 > ᓄᓇᓕᐅᑉ ᐋᓐᓂᐊᓯᐅᕐᑎᖏᑦ
 > ᓄᓇᓕᒻᒥ 
ᖃᓄᐃᖕᖏᓯᐊᕐᓂᓕᕆᓂᕐᒥᒃ 
ᐱᓇᓱᑦᑎ

 > ᐱᕈᕐᓯᐊᖅ ᐯᕆᑦᓯᕕᒃ
 > ᐃᑲᔪᕐᑕᐅᕕᒃ
 > ᐱᒋᐅᕐᕕᒃ ᐃᓕᓐᓂᐊᕕᒃ
 > ᐃᑯᓯᒃ ᐃᓕᓐᓂᐊᕕᒃ
 > ᒥᕐᓱᕕᒃ
 > ᑕᓯᐅᕐᕕᒃ ᐯᕆᑦᓯᕕᒃ
 > ᕿᔪᓕᕆᕕᒃ

ᓄᓇᓕᐅᑉ ᓲᖑᓂᖏᑦ
ᑐᓴᐅᑎ ᐱᒻᒪᕆᐅᑎᓪᓗᒍ ᐃᓗᕐᖁᓯᕐᒥᒃ ᐱᐅᓕᓂᐊᕈᑎᐅᔪᖅ. ᓄᓇᓕᒃ ᐃᕐᖃᓇᕐᑐᖁᑎᖃᕐᒪᑦ 
ᓂᒋᓕᐊᖑᖃᑦᑕᓯᒪᔪᓂᒃ ᐅᓂᒃᑳᑐᐊᓂᓪᓗ ᐊᑯᓂᓂᑕᕐᓂᒃ. ᑐᓴᐅᑎ ᓂᐱᓕᐅᕐᓯᒪᔪᖃᕐᑐᑦ 
1970 ᐊᕐᕌᒍᖏᓐᓂ ᓂᐱᓕᐊᖑᖃᑦᑕᓯᒪᔪᓂ. ᐅᓪᓗᒥᐊᓪᓛᑦ , ᑐᓴᐅᑎᕐᑎ 
ᓂᐱᓕᐅᕆᖃᑦᑕᓲᖅ ᐃᓄᑐᖃᕐᓂ ᒃ ᐃᓅᓯᕆᓯᒪᔭᒥᓂ ᒃ ᐅᓂ ᒃᑳᓕᑐᐊ ᕐᒪᑕ 
ᐊᓐᓇᐅᒪᒍᓯᒋᖃᑦᑕᓯᒪᔭᒥᓂᒃ ᖃᐅᔨᒪᐅᓯᕐᒥᓂᓪᓗ ᐊᒥᕐᖄᕈᑎᖃᓕᑐᐊᕐᒪᑕ.

ᓄᓇᓕᒻᒥ ᐊᑦᔨᓕᐅᕆᖃᑦᑕᓯᒪᒻᒥᔪᑦ ᓂᒪᑦᑐᓂᒃ 1970 ᐊᕐᕌᒍᖏᓐᓂ ᐃᓄᐃᑦ 
ᖃᐅᔨᒪᐅᓯᖏᓐᓂᒃ ᓄᐃᑦᓯᒍᑎᒋᑦᓱᒋᑦ, ᐱᐅᒃᑯᑎᓕᐅᕈᓯᕐᓂᒃ ᒪᙯᒍᓯᕐᓂᓗ. ᐃᓚᖏᑦ 
ᓄᓇᓕᒻᒥᐅᑦ ᑐᓴᕋᑦᓴᓂᐊᕐᓂᒥᒃ ᐃᓕᓐᓂᐊᖃᑦᑕᓯᒪᔪᑦ, ᑕᓚᕖᓴᒃᑰᑐᑦᓴᓕᐅᕐᓂᒥᒃ 
ᑕᕐᕋᓕᔮᒐᓕᐅᕐᓂᒥᓪᓗ ᐃᓄᑐᐃᓐᓇᓂᒃ ᑕᓚᕖᓴᒃᑯᑦ ᑕᑯᑦᓴᐅᖁᔨᑦᓱᑎᒃ.

ᐃᓄᐃᑦ ᖃᐅᔨᒪᐅᓯᓖᑦ ᐊᖑᓇᓱᐊᕐᓂᒥᒃ ᐱᐅᒃᑯᑎᓕᐅᕐᓂᒥᓪᓗ ᐅᕕᒃᑲᐅᓱᑎᒃ 
ᐃᓕᑦᓯᔪᕕᓂᐅᑦᓱᑎᒃ ᐊᖑᓇᓱᑦᑎᖑᖃᑦᑕᓯᒪᔪᑦ ᕿᔪᓕᕆᔨᖕᖑᓱᑎᓪᓗ ᓄᓇᓕᒻᒥᓄᑦ 
ᐃᑲᔪᕐᑎᖑᕐᓱᑎᒃ.

ᓴᓪᓗᐃᑦ ᐊᒥᓱᓂᒃ ᓂᑦᔭᓗᑦᑖᑎᓕᒃ. ᐊᒥᓱᑦ ᓴᓇᖕᖑᐊᓲᑦ, ᐱᐅᓗᖁᑕᓕᐅᓲᑦ, ᐊᓪᓚᖑᐊᓲᑦ 
ᒥᖑᐊᕐᓱᑎᓪᓗ.

ᓄᓇᓕᒻᒥ ᓯᕗᓕᕐᑎᓕᒫᑦ ᐃᓄᑦᑎᑑᕈᓐᓇᑐᑦ , ᒍᐃᒍᐃᑎᑐᑦ ᖃᓪᓗᓈᑎᑐᓪᓗ 
ᐊᑐᐊᕐᓯᒍᓐᓇᓯᐊᕐᓱᑎᓪᓗ. ᐊᑐᕐᓂᖃᓪᒪᕆᒻᒪᑦ ᐃᓄᑐᐃᓐᓇᐅᖏᑦᑐᓄᑦ ᐅᖄᒍᓐᓇᓯᐊᕐᓂᖅ 
ᐃᓕᑦᓯᕕᒋᓗᒋᓪᓗ ᖃᐅᔨᒪᐅᓯᕐᒥᓂᓪᓗ ᐊᒥᕐᖄᖃᑎᖃᕐᓂᖅ ᑐᑭᓯᑎᑦᓯᓂᕐᓗ.

ᓄᓇᓕᒃ ᐃᓗᕐᖁᓯᕐᒨᓕᖓᔪᓂᒃ ᓱᖃᑦᓯᑎᑦᓯᒍᑎᖃᓲᖅ. ᒥᕐᓱᖃᑦᑕᓱᑎᒃ ᐊᕐᕌᒍᑕᒫᑦ 
ᑲᒻᒥᐅᕆᐅᕐᓴᑎᑦᓯᓲᖑᒻᒥᔪᑦ. ᐊᖑᑏᑦ ᑲᑐᑦᔨᖃᑎᒌᓐᓂᖓ ᐃᓪᓗᐊᐱᓕᐅᓲᖅ 
ᓇᓚᐅᑦᓴᑎᑦᓯᖃᑦᑕᓱᑎᓪᓗ ᓄᓇᓕᒻᒥᐅᓂᒃ, ᕿᔪᓕᕆᕕᒃ ᐱᐅᒃᑯᓯᓕᐅᕐᕕᐅᑎᓪᓗᒍ.

ᐱᐊᕃᑦ ᐅᕕᒃᑫᓗ ᐊᑦᔨᒌᖕᖏᑐᓂᒃ ᐱᕕᑦᓴᖃᓲᑦ ᐃᓗᕐᖁᓯᕐᒥᒃ ᐃᓕᑦᓯᒍᑎᒋᒍᓐᓇᑕᒥᓂᒃ. 
ᐯᕆᑦᓯᕖᒃ ᑲᑕᑦᔭᕆᐅᕐᓴᑎᑦᓯᓲᒃ ᐅᓗᒥᓪᓗ ᐊᑐᕆᐅᕐᓴᑎᑦᓯᓱᑎᒃ. ᐃᓄᑐᖃᕐᓄᑦ 
ᐅᐸᑦᑕᐅᓲᖑᒻᒥᔫᒃ ᐅᓂᒃᑳᑐᐊᕆᐊᕐᑐᑐᓄᑦ ᒥᕐᓱᕆᐅᕐᓴᑎᑦᓯᒋᐊᕐᑐᑐᓄᓪᓗ. ᓂᕕᐊᕐᓯᐊᑦ 
ᐅᕕᒃᑫᑦ ᒥᕐᓱᕆᐅᕐᓴᓲᖑᒻᒥᔪᑦ ᒥᕐᓱᕕᒻᒥ, ᐃᓄᑐᖃᕐᓂᒃ ᐊᑐᐃᓐᓇᖃᕐᓱᑎᒃ 
ᐃᓕᓐᓂᐊᑎᑦᓯᔨᒋᒍᓐᓇᑕᒥᓂᒃ. ᐅᕕᒃᑫᑦ ᓱᕈᓰᑦ ᐃᑲᔪᕐᑕᐅᕕᒻᒦᑐᑦ ᐃᓗᕐᖁᓯᕐᒥᓂᒃ 
ᐱᓇᓱᐊᖃᑎᐅᒍᓐᓇᓲᖑᒻᒥᔪᑦ ᓱᖃᑦᓯᒍᑎᑎᒍᑦ, ᐃᓄᑐᐃᓐᓀᑦ ᑕᕐᕋᓕᔮᒐᖏᑦ ᐃᓄᑦᑎᑐᓪᓗ 
ᐃᓕᓐᓂᐊᑎᑕᐅᑦᓱᑎᒃ.

ᓄᓇᓕᑐᙯᑦ ᓇᓪᓕᐅᓂᕐᓯᐅᑕᐅᓂᖓ ᐱᒻᒪᕆᐅᑎᑕᐅᓲᑦ ᐃᓄᐃᑦ ᐊᓐᓄᕌᑦᓴᔭᒥᓂᒃ ᐊᑐᕐᓱᑎᒃ 
ᑐᓐᓂᖃᕐᓱᑎᓪᓗ ᐃᓗᕐᖁᓯᕐᒥᓂᒃ ᐅᐱᒍᓲᑎᖃᕐᓂᒥᓂᒃ ᓴᕐᕿᔮᕐᑎᓯᒍᑎᒋᑦᓱᒍ.

ᐃᓕᓐᓂᐊᕕᑦᑎᒍᑦ ᑕᐅᕐᓰᖃᑦᑕᐅᑎᓂᖃᓲᖑᒻᒥᔪᑦ, ᐊᓃᕐᑎᑕᐅᖃᑦᑕᓱᑎᒃ ᐅᕕᒃᑲᓄᑦ 
ᐱᐅᔪᒥᒃ ᐊᑑᑎᒍᑎᐅᓪᓗᒍ. ᐱᒍᓐᓇᑐᕆᓂᕐᑖᑎᑦᓱᒋᑦ ᐅᐱᒍᓱᓐᓂᑖᕐᑎᓱᒋᑦ ᐃᑲᔪᕐᑕᐅᓱᑎᓪᓗ 
ᐱᐅᓯᕐᒥᒍᑦ ᐅᕕᒃᑫᑦ ᐅᖁᒣᓪᓕᐅᖃᑦᑕᓂᖏᑦ.

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐊᕐᓀᑦ, ᐊᖑᑏᑦ ᐅᕕᒃᑫᓗ ᐱᑐᖃᑎᒌᓲᑦ ᐃᓗᕐᖁᓯᕐᒥᑎᒍᑦ 
ᓱᖃᑦᓯᓲᖑᑦᓱᑎᓪᓗ ᐃᓗᕐᖁᓯᕐᒥᓂᒃ ᐊᑐᕐᓱᑎᒃ.

 − ᐊᒥᓱᑦ ᐅᕕᒃᑫᑦ, ᓱᕈᓯᓗᐊᖕᖑᐊᑦ, ᒪᙯᓚᐅᕐᓯᒪᖕᖏᑐᑦ 
ᐊᖑᓇᓱᒋᐊᒥᓪᓗ ᐃᓕᓐᓂᐊᓚᐅᕐᓯᒪᒐᑎᒃ.

 − ᐃᓄᐃᑦ ᐅᑭᓖᑦ 50ᓂᒃ ᐊᖑᑎᓗᐊᖕᖑᐊᑦ, ᑭᓇᐅᓂᕐᒥᓂᒃ 
ᐊᓯᐅᔨᓯᒪᔪᑦ ᑲᒪᒋᒋᐊᓕᒻᒥᓂᓪᓗ ᐊᕐᓵᑕᐅᓯᒪᓂᕐᒥᒃ. 
ᓂᕆᐅᒋᔭᐅᔪᓄᑦ ᑎᑭᐅᑎᒍᓐᓇᑑᔮᕋᑎᒃ ᐃᓕᕋᒃᑯᑎᑦᓱᑎᓪᓗ 
ᖃᐅᔨᒪᑦᓯᐊᖏᒋᐊᒥᓂᒃ ᐃᓗᕐᖁᓯᒥᓂᒃ 
ᐱᒐᓱᐊᕈᑎᐅᒍᓐᓇᑐᓂᒃ.

ᐃᓄᐃᑦ 
ᐱᒍᒪᔭᖏᑦ

 • ᐱᓇᓱᐊᕐᑕᐅᖁᔨᔪᑦ ᐃᓄᓐᓂᒃ ᐅᐱᒍᓱᓐᓂᑖᕐᑎᓯᒋᐊᓪᓚᓂᕐᒥᒃ 
ᐃᓗᕐᖁᓯᕐᒥᒍᑦ.

 • ᐃᓗᕐᖁᓯᖅ ᐱᕐᖁᓯᑐᙯᓪᓗ ᐱᒻᒪᕆᐅᑎᖃᑎᐅᔪᑦ 
ᖃᓪᓗᓈᑎᑐᑦ ᒍᐃᒍᐃᑎᑐᓪᓗ ᐃᓕᓐᓂᐊᓂᕐᒧᑦ.

 • ᐃᓄᑐᐃᓐᓀᑦ ᐃᓄᑐᐃᓐᓇᐅᖏᑦᑐᓗ ᐅᖃᐅᓯᕐᒥᒃ 
ᐊᐳᕐᑕᕕᖃᕐᓂᕆᓲᖓ ᓄᖑᑎᕐᑕᐅᒋᐊᓕᒃ.

 • ᐊᒥᓲᓂᕐᓴᒋᐊᓂᒃ ᐃᓄᑐᐃᓐᓇᓂᒃ ᐃᑦᔭᕋᑦᓴᑖᕆᐊᓕᒃ.

 • ᐅᕕᒃᑫᑦ ᐃᓗᕐᖁᓯᒨᓕᖓᔪᓂᒃ ᓱᖃᑦᓯᒍᑎᑖᕆᐊᓪᓚᒋᐊᓖᑦ.

 • ᐊᒥᓱᖕᖑᕆᐊᕆᐊᓖᑦ ᐃᓄᑐᙯᑦ ᐱᑦᓯᓕᓂᕐᒥᒃ 
ᓂᒃᑯᓕᓂᕐᒥᓗ ᐃᓕᓐᓂᐊᑎᑦᓯᓲᑦ.

 • ᐃᓄᑦᑎᑐᑦ ᐃᓕᓐᓂᐊᑎᑦᓯᒍᑎᑦᓴᑖᕆᐊᓪᓚᒋᐊᓕᒃ.

ᐃᓅᓂᖅ (2)

ᓇᑭᑦ ᐱᔪᑦ
 > ᐱᖕᖑᐊᑐᓕᕆᓂᕐᒥᒃ 
ᐊᑕᐅᑦᓯᑰᕐᑎᓯᔨ

 > ᓄᓇᓕᐅᑉ ᖁᐊᖃᐅᑎᖓ
 > ᑯᐊᐸᒃ
 > ᐃᓂᑦᓯᐊᖅ ᐊᕐᓀᑦ ᕿᒫᕕᖓᑦ
 > ᓄᐊᑕᓐ ᓂᐅᕕᕐᕕᒃ
 > ᓄᓇᓕᐅᑉ ᐋᓐᓂᐊᓯᐅᕐᑎᖓ
 > ᐆᒪᔪᕐᓂᐊᑏᑦ ᓴᐳᒻᒥᔨᖏᑦ
 > ᓄᓇᓕᐅᑉ ᑲᕙᒫᐱᖓ
 > ᐱᕈᕐᓯᐊᖅ ᐯᕆᑦᓯᕕᒃ
 > ᐃᑲᔪᕐᑕᐅᕕᒃ
 > ᐅᓪᓛᕈᒥᑕᕐᑎᓯᒍᑏᑦ
 > ᐃᓄᓕᕆᔩᑦ
 > ᐅᕕᒃᑫᑦ ᓴᐳᒻᒥᔨᖏᑦ
 > ᑕᓯᐅᕐᕕᒃ ᐯᕆᑦᓯᕕᒃ
 > ᐅᕕᒃᑫᑦ ᐃᓪᓗᖁᑎᖏᑦ

ᓄᓇᓕᐅᑉ ᓲᖑᓂᖏᑦ
ᓄᓇᓕᐅᑉ ᖁᐊᖃᐅᑎᖓ ᐃᓗᓕᙯᓐᓇᓲᖅ ᓂᕿᑐᐃᓐᓇᙯᓐᓇᓯᐊᕐᓱᓂ ᐊᕐᕌᒍᓕᒫᒥ. 
ᐃᓄᑐᙯᑦ ᒪᙯᑎᖃᖕᖏᑐᓪᓗ ᓯᕗᓪᓕᐅᔭᐅᓲᑦ , ᐅᒪᔪᕐᓂᐊᑏᑦ ᓴᐳᒻᒥᔨᖏᑦ 
ᓈᒻᒪᕕᖃᑦᓯᐊᕋᓱᐊᓲᑦ ᓄᓇᓕᒻᒥᒃ ᑭᓇᓕᒫᒃᑯᓗ ᓂᐃᑐᐃᓐᓇᑐᕈᒪᔪᑦ ᐁᑦᓯᒍᓐᓇᕕᖃᕐᓱᑎᒃ.

ᓄᓇᓕᒃ ᐅᐱᒍᓱᑦᑐᖅ ᐁᕝᕙᓂᐊᓲᖑᒋᐊᒥᓂᒃ ᐱᔪᕆᒍᑎᖃᕐᓱᑎᓪᓗ ᐃᒍᓇᓕᐅᓲᖑᒋᐊᒥᓂᒃ 
ᐱᕐᖁᓯᑐᖃᕐᒥᓂᒃ ᐊᑐᕐᓱᑎᒃ.

ᓄᓇᓕᐅᑉ ᐅᒥᐊᖓ ᓄᓇᓕᒻᒧᑦ ᐊᑐᓪᒪᕆᑦᑐᖅ, ᓴᓪᓗᒥᐅᑦ ᑕᕆᐅᕐᒥᐅᑕᕐᓂᐊᕈᑎᒋᒻᒪᐅᒃ. 
ᐃᖏᕐᕋᓂᖃᕐᒪᑦ, ᐃᖏᕐᕋᓂᖓ ᒪᓕᑦᓱᒍ ᐊᒨᒪᔪᕐᑕᕆᐊᓲᖑᒻᒥᔪᑦ ᐅᕕᓗᕐᑕᕆᐊᕈᓐᓇᓱᑎᓪᓗ 
ᐅᑭᐅᓕᒫᖅ.

ᐊᒥᓱᒐᓚᓐᓂᒃ ᐃᓕᓐᓂᐊᑎᑦᓯᒍᑎᑕᖃᕐᑐᖅ ᓂᕿᑦᓯᐊᑐᕆᐊᖃᕐᓂᒥᒃ ᑐᑭᓯᑎᑦᓯᒍᑎᓂᒃ. 
ᐆᑦᑐᕋᐅᑎᒋᓗᒍ, ᓄᓇᓕᐅᑉ ᐋᓐᓂᐊᓯᐅᕐᑎᖓ ᑯᐊᐸᓕᐊᖃᑦᑕᓲᖅ ᐃᓚᒌᓂᒃ ᒪᓕᑦᓱᓂ 
ᓂᕿᓯᒋᐊᕐᑐᑐᓂᒃ ᐃᒐᖃᑎᒋᑦᓱᒋᓪᓗ. ᐯᕆᑦᓯᕕᒃ ᐃᒐᓗᑎᒃ ᒪᓕᑦᑕᐅᒍᓐᓇᑐᓂᒃ ᐃᓚᒌᓄᑦ 
ᐁᑦᑑᑎᖃᖃᑦᑕᓲᖑᒻᒥᓱᓂ.

ᐃᓂᑦᓯᐊᖅ ᐊᕐᓀᑦ ᕿᒫᕕᖓ ᐃᓄᑐᖃᕐᓂᒃ ᓂᕆᑎᑦᓯᖃᑦᑕᓲᖅ ᓄᓇᓕᒻᒧᓗ 
ᒪᑐᐃᖕᖓᑏᑦᓯᓲᖑᑦᓱᓂ ᐅᓪᓛᕈᒥᑕᑦᓴᓂᒃ, ᐅᐱᒋᔭᐅᓪᓚᕆᓲᖅ.

ᐃᓕᑦᓯᒍᓐᓇᑕᒥᒍᑦ ᐃᓕᓐᓂᐊᑎᑕᐅᔪᑦ ᐃᓕᓐᓂᐊᑏᑦ ᑮᓇᐅᔭᓂᒃ ᑐᕌᒐᓕᐅᕆᐅᕐᓴᓲᑦ, 
ᓂᕿᑦᓯᐊᓂᓪᓗ ᓇᓪᓕᑳᓂᕐᒥᒃ ᐃᒐᓂᕐᒥᓗ. ᐃᓄᑐᖃᕐᓂᒃ ᓂᕆᒃᑫᖃᑦᑕᓲᑦ ᑮᓇᐅᔭᓂᓪᓗ 
ᐊᔪᕐᓴᓗᐊᕐᑐᓂᒃ.

ᓂᖀᑦ

ᓂᖀᑦ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐃᓄᑐᙯᑦ, ᐃᓄᑑᑦᓱᑎᒃ ᕿᑐᕐᖓᒥᓂᒃ ᐱᕈᕐᓭᔪᑦ, 
ᐊᔪᕐᓴᓗᐊᕐᑐᑦ ᓯᕗᓪᓕᐅᔭᐅᖃᑦᑕᕆᐊᓖᑦ 
ᓂᕿᑐᐃᓐᓇᑖᕐᑐᖃᓕᕐᐸᑦ ᐆᒪᔪᓕᕆᔨᒃᑯᓂᑦ. ᐊᓂᕐᕋᒥᓄᑦ 
ᓂᕿᓂᒃ ᐸᔪᑦᑕᐅᓗᑎᒃ.

 + ᐱᐊᕋᑦᓴᓖᑦ ᐃᖃᓗᑉᐱᑖᖃᑦᑕᕆᐊᓖᑦ ᐊᑭᓕᕐᑕᐅᓱᑎᒃ 
ᐃᖃᓗᓐᓂᐊᕆᐊᕐᑎᑕᐅᔪᓂᑦ.

 − ᐃᓚᖏᑦ ᐃᓄᐃᑦ ᐊᐅᒥᒍᑦ ᐱᑕᑦᓴᖃᓗᐊᕐᑐᑦ 
ᐋᓐᓂᐊᖃᕐᓱᑎᓪᓗ ᐱᑕᑦᓴᓕᑦᑐᓗᐊᓕᓂᕐᒧᑦ 
ᓂᕿᑦᓯᐊᖑᖕᖏᑐᓂᓪᓗ ᓱᕐᕋᑕᐅᒍᑎᐅᓲᖑᓂᖏᓐᓂᒃ 
ᑐᑭᓯᒪᖕᖏᓂᑯᒥᓄᑦ.

 − ᖃᓪᓗᓈᓂᑦ ᐱᓯᒪᔪᑦ, ᑐᐹᑭ ᐱᑕᑦᓴᓗ ᐱᐅᔫᔪᕆᐅᓯᒪᔪᑦ 
1960 1970 ᐊᕐᕌᒍᖏᓐᓂ. ᑮᓇᐅᔭᖃᑐᐊᕋᒥᒃ ᐃᓄᐃᑦ 
ᓂᐅᕕᐊᕆᖃᑦᑕᓯᒪᔭᖏᑦ ᐅᓪᓗᒥ ᐋᓐᓂᐊᑖᕈᑎᒋᓯᒪᓕᕐᑕᖏᑦ.

 − ᐊᖑᓇᓱᐊᕐᑏᑦ ᐅᑭᐅᖑᓕᕐᒪᑦ ᑭᓯᐊᓂ ᑮᓇᐅᔭᑎᒍᑦ 
ᐃᑲᔪᕐᑕᐅᖃᑦᑕᓲᑦ ᐆᒪᔪᕐᓂᐊᑏᑦ ᓴᐳᒻᒥᔨᖏᓐᓄᑦ.

ᐃᓄᐃᑦ 
ᐱᒍᒪᔭᖏᑦ

 • ᐃᖃᓪᓕᐊᕕᐅᓲᑦ ᓴᓗᒣᓪᓕᑎᕐᓯᒪᔪᑦ ᓴᓗᒻᒪᓴᕐᑕᐅᓗᑎᒃ.

 • ᓂᖀᑐᕐᕕᓴᕐᑖᓗᓂ.

 • ᐱᕈᕐᓰᕕᑦᑖᓗᓂ.

 • ᑕᕆᐅᒥᑦ ᒥᓂᓐᓂᒥᓪᓗ ᐱᔪᑦ ᓱᒃᑯᓇᕐᑐᖃᕐᒪᖔᑕ 
ᐃᑉᐱᒋᔭᐅᑦᓯᐊᓗᑎᒃ, ᑯᕕᕋᕐᕕᒃ ᐃᒫᓄᑦ ᓯᑐᕙᓪᓕᐊᒪᑦ.

 • ᐃᖃᓗᐃᑦ ᐃᑉᐱᒐᓱᐊᕐᑕᐅᓯᐊᕐᓗᑎᒃ ᐃᖃᓗᐃᕈᑉᐸᓕᐊᒻᒪᑕ 
ᐃᖃᓪᓕᐊᕕᐅᓲᑦ.

ᓇᑭᑦ ᐱᔪᑦ
 > ᑯᐊᐸᒃ
 > ᐃᑯᐊᓪᓚᑐᕐᓂᐊᑏᑦ
 > ᐅᐃᒪᓇᕐᑐᓯᐅᕐᑏᑦ
 > ᐃᓂᑦᓯᐊᖅ ᐊᕐᓀᑦ ᕿᒫᕕᖓ
 > ᐅᑉᐱᐊᐱᒃᑯᑦ
 > ᓄᓇᓕᐅᑉ ᐅᒥᐊᖓ
 > ᓄᓇᓕᒻᒥ ᐋᓐᓂᐊᓯᐅᕐᑏᑦ
 > ᓄᓇᓕᒻᒥ 
ᖃᓄᐃᖕᖏᓯᐊᕐᓂᓕᕆᓂᕐᒥᒃ 
ᐱᓇᓱᑦᑎ

 > ᐆᒪᔪᕐᓂᐊᑏᑦ ᓴᐳᒻᒥᔭᐅᒍᑎᖏᑦ
 > ᐊᖑᑏᑦ ᑲᑐᑦᔨᖃᑎᒌᓐᓂᖓ
 > ᓄᓇᓕᐅᑉ ᑲᕙᒫᐱᖓ
 > ᐱᕈᕐᓯᐊᖅ ᐯᕆᑦᓯᕕᒃ
 > ᐃᑲᔪᕐᑕᐅᕕᒃ
 > ᐳᐃᑦᔪᕋᕐᕕᒃ
 > ᑕᓯᐅᕐᕕᒃ ᐯᕆᑦᓯᕕᒃ
 > ᕿᔪᓕᕆᕕᒃ

ᓄᓇᓕᐅᑉ ᓲᖑᓂᖏᑦ
ᓄᓇᓕᒃ ᓲᓱᒋᔭᐅᓂᕐᓴᐅᓂᕋᕐᑐᖅ ᐅᔭᕋᓐᓂᐊᑎᓄᑦ ᓯᕗᓂᖓᒍᑦ ᑌᒣᓯᒪᖕᖏᒪᑕ. 
ᐱᓇᓱᐊᕆᐊᕐᓯᒪᕙᑦᑐᓗ ᓴᑕᑦᓴᐅᒍᓐᓇᓂᕐᓴᐅᓕᕐᓱᑎᒃ ᐅᖃᕈᓐᓇᓯᐊᕐᓱᑎᓪᓗ ᐱᒐᓱᐊᕈᒪᔭᒥᓂᒃ, 
ᓄᓇᓕᓐᓂᓗ ᖃᐅᔨᒋᐊᕐᕕᖃᓲᖑᓕᕐᓱᑎᒃ ᑐᑭᑖᕋᓱᐊᕐᓂᒥᓂ ᓱᕐᕃᓂᐊᕐᑐᓂᒃ. ᓄᓇᓕᒻᒥᐅᑦ 
ᐱᓇᓱᐊᖃᑎᐅᑦᓯᐊᓂᕐᓴᐅᓕᕐᑐᑦ ᓈᓚᑦᑕᐅᒋᐊᒥᓂᒃ ᖃᐅᔨᒪᓕᕋᒥᒃ.

ᐆᒪᔪᕐᓂᐊᑏᑦ ᓴᐳᒻᒥᔨᖏᑦ ᐃᑲᔪᕐᓯᒪᓲᑦ ᒪᙯᒍᒪᔪᓂᒃ. ᒪᙯᕝᕕᖃᕐᑎᓯᑦᓱᑎᒃ, 
ᐊᖑᓇᓱᐊᕐᑎᓯᑦᓱᑎᒃ, ᐃᖃᓪᓕᐊᑎᑦᓯᓱᑎᒃ ᓇᐸᑕᓕᐅᕐᑎᐅᓱᑎᓪᓗ.

ᐊᒥᓱᑦ ᒪᙯᒋᐊᒥᒃ ᐊᓕᐊᒋᔭᖃᓲᖑᒻᒪᑕ. ᐊᒥᓱᑦ ᐃᓪᓗᐊᐲᑦ ᓴᓇᔭᐅᓯᒪᓕᕐᑐᑦ ᐃᓄᑐᖃᕐᓄᑦ 
ᒪᙯᕝᕕᐅᖃᑦᑕᓂᐊᕐᒪᑕ ᐆᒪᔪᕐᓯᐅᕕᐅᓗᑎᒃ. ᐊᒥᓱᓂᒃ ᐃᖃᓪᓕᐊᕕᖃᕐᒥᔪᖅ ᓄᓇᓕᐅᑉ 
ᐊᕙᑖᓂ ᐃᓄᐃᓪᓗ ᐃᓱᕐᕆᓯᐊᑐᐊᕋᒥᒃ ᐅᑭᐅᓕᒫᖅ ᓯᑭᑑᒃᑯᑦ ᐃᖃᓪᓕᐊᕈᓐᓇᓲᖑᑦᓱᑎᒃ.

ᓄᓇᓕᐅᑉ ᐅᒥᐊᖓ ᐱᒻᒪᕆᐅᑦᓱᓂ ᐃᓱᕐᕉᑎᐅᒻᒥᔪᖅ ᐃᑲᔪᓲᖑᑦᓱᓂᓗ ᑲᓇᑕᐅᑉ 
ᐃᑖᒐᐅᑎᑦᓯᑌᓕᔨᖏᓐᓂᒃ ᐱᓇᓱᐊᕐᑎᓗᒋᑦ ᓄᕗᒻᒥ ᐅᐱᕐᖔᒥᓗ ᐊᑐᕐᑕᐅᑲᑕᓲᖑᑦᓱᓂ. 
ᐅᓇᑕᕐᑏᑦ ᓄᓇᒥ ᐊᑦᑕᓇᕐᑐᒦᑦᑌᓕᓂᕐᒥᒃ ᑲᒪᒋᔭᖃᓲᑦ ᐊᑐᐃᓐᓇᐅᖏᓐᓇᓯᐊᕐᓱᑎᓪᓗ 
ᐃᑲᔪᕐᑕᐅᔪᖃᕆᐊᖃᓕᕐᒪᑦ.

ᓄᓇᓕᒻᒥᐅᑦ ᐃᓕᓐᓂᐊᑎᑕᐅᓯᒪᔪᑦ ᐅᐃᒪᓇᕐᑐᒪᕆᖃᓕᕐᐸᑦ ᖃᖓᑦᑕᔫᒥᒃ ᑲᑕᑦᑐᖃᕐᓂᐸᑦ 
ᐆᑦᑐᕋᐅᑎᒋᓗᒍ. ᐱᓇᓱᐊᖃᑎᒌᑦᓯᐊᓂᕐᒥᒃ ᐃᓕᑦᓯᓯᒪᔪᑦ.

ᐃᓄᑐᙯᑦ ᒪᙯᑎᑕᐅᖃᑦᑕᓲᖑᒻᒥᔪᑦ ᓄᓇᓕᐅᑉ ᐅᒥᐊᖓᒍᑦ. ᑕᓪᓗᕈᓐᓇᓂᐊᕆᐊᕐᓱᑎᒃ, 
ᓄᓂᕙᒋᐊᕐᓱᑎᒃ, ᓂᕆᖃᑎᒌᒋᐊᕐᑐᓱᑎᒃ ᓯᓚᒥ ᖁᓪᓕᓴᔭᕐᑕᕆᐊᕐᓱᑎᓪᓗ. ᐅᒥᐊᖅ 
ᐅᐃᒪᓇᕐᑐᓯᐅᕐᑐᖃᓕᑐᐊᕐᒪᑦ ᐊᑐᕐᑕᐅᓲᖑᒻᒥᔪᖅ.

ᓄᓇ ᓄᓪᓚᖓᑦᓯᐊᓇᕐᑑᓂᕋᑕᐅᒪᑦ ᐋᕿᓇᕐᓱᓂᓗ. ᓄᓇᓕᐅᑉ ᐋᓐᓂᐊᓯᐅᕐᑎᖏᑦ ᐅᐱᕐᖔᒥ 
ᐅᕕᒃᑲᓂᒃ ᒪᙯᑎᑦᓯᓲᖑᒻᒥᔪᑦ ᐅᐃᕆᒪᓂᕐᓘᑎᓕᓐᓂᒃ. ᑖᒃᑯᐊ ᒪᙯᑎᑕᐅᓂᖓ ᑐᕌᒐᖃᓲᖅ 
ᐱᓗᑲᓐᓂᒥᒃ ᓄᖑᑎᑦᓯᒐᓱᐊᕐᓂᒥᒃ ᐱᓂᕐᓗᖃᑦᑕᓂᕐᒥᓗ ᐃᓕᓐᓂᐊᑎᑦᓯᕕᐅᓲᖑᑦᓱᓂᓗ 
ᐃᑉᐱᓂᐊᔭᒥᓂᒃ ᖃᓄᖅ ᐊᐅᓚᑦᓯᒍᓐᓇᓂᖓᓂᒃ. ᓄᓇᓕᐅᑉ ᐋᓐᓂᐊᓯᐅᕐᑎᖓ ᐃᓄᑐᖃᕐᓂᒃ 
ᒪᒥᓴᕐᑎᓯᒋᐊᕐᑐᓲᖑᒻᒥᔪᖅ ᒪᙯᑎᑦᓱᒋᑦ.

ᓴᓪᓗᒥᐅᑦ ᐱᒻᒪᕆᐅᑎᑦᓯᔪᑦ ᐅᕕᒃᑫᒃᑦ ᑐᑭᓯᒪᒋᐊᖃᕐᓂᖓᓂᒃ ᐊᓐᓇᐅᒪᓂᕐᒥᒃ ᓄᓇᒥ. 
ᑌᒣᒻᒪᑦ, ᓄᓇᓕᒃ ᐊᐅᓚᑦᓯᔨᐅᓲᖅ ᓄᓇᒥ ᐱᓇᓱᐊᕐᑎᓯᒍᑎᐅᔪᓂᒃ – ᐱᓇᓱᐊᕐᑎᓯᒍᑏᑦ 
ᐃᓕᓐᓂᐊᑎᑦᓯᒍᑎᐅᑦᓱᑎᒃ ᐊᓐᓇᐅᒪᒐᓱᐊᕐᓂᒥᒃ ᐅᕕᒃᑲᓄᑦ ᓄᓇᓕᒻᒥᐅᓄᑦ 
ᐃᓕᓐᓂᐊᑎᑦᓯᒍᑎᐅᑦᓱᑎᒃ  – ᐆᒪᔪᕐᓂᐊᑏᑦ ᓴᐳᒻᒥᔨᖏᑦ ᑫᓪᓚᑐᐃᓲᖑᒻᒥᔪᑦ 
ᐊᖑᓇᓱᑦᑎᓂᒃ ᐅᕕᒃᑲᓂᒃ ᒪᓕᑦᑎᓯᖃᑦᑕᖁᑦᓱᒋᑦ ᓯᓚ ᐱᕕᑦᓴᐅᑐᐊᕐᐸᑦ.

ᐃᒪᖅ ᖃᓂᑦᑑᒪᑦ, ᐃᓄᐃᑦ ᐅᑉᐱᕆᔭᖃᕐᑐᑦ ᐳᐃᑦᔪᕈᓐᓇᕆᐊᖃᕐᓂᒥᒃ. ᐱᐊᕃᑦ 
ᐯᕆᑦᓯᕕᓕᐊᓲᑦ ᐳᐃᑦᔪᕋᕆᐊᒥ ᒃ ᐃᓕᓐᓂᐊᑎᑕᐅᖃᑦᑕᓲ ᑦ , ᐃᓅᓯᖓᓂᒃ 
ᐱᐅᓕᑦᓯᒍᑎᐅᒍᓐᓇᒪᑦ.

ᓄᓇ

ᓄᓇ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐃᓄᑐᙯᑦ ᖃᖓᓕᒫᒐᓚᑦᓯᐊᖅ ᓄᓇᓕᐊᕐᑎᑕᐅᒍᓐᓇᓲᑦ.

 + ᓄᓇᓕᒃ ᒪᙯᑎᑦᓯᖃᑦᑕᓲᖅ ᐅᕕᒃᑲᓂᒃ ᒪᙯᑎᑕᐅᖃᑦᑕᖁᔨᒧᑦ, 
ᐅᕕᒃᑫᓗ ᐊᓕᐊᓱᑦᑐᒪᕆᐅᓲᖑᑦᓱᑎᒃ ᒪᙯᑎᑕᐅᒋᐊᒥᒃ.

 − ᐃᓄᐃᑦ ᐃᓚᖏᑦ, ᐅᕕᒃᑲᓗᐊᖕᖑᐊᑦ ᓱᕈᓰᑦ ᒪᙯᒋᐊᒥᒃ 
ᑲᑉᐱᐊᒋᔭᖃᓲᑦ ᓄᓇᒥᒃ ᖃᐅᔨᒪᑦᓯᐊᖏᓐᓂᑯᒥᓄᑦ 
ᐊᓐᓇᐅᒪᒐᓱᐊᕆᐊᒥᓪᓗ ᐱᕐᓯᓕᑐᐊᕐᐸᑦ.

 − ᐃᓚᖏᑦ ᐅᕕᒃᑫᑦ ᒪᙯᒍᓐᓇᓲᖑᖕᖏᑐᑦ ᐊᖓᔪᕐᖄᖏᑦ 
ᒪᙯᓯᐅᑎᓂᒃ ᓂᐅᕕᕈᓐᓇᖏᓐᓂᑯᖏᓐᓄᑦ.

ᐃᓄᐃᑦ 
ᐱᒍᒪᔭᖏᑦ

 • ᐃᓕᓐᓂᐊᑎᑦᓯᒍᑎᑖᖁᔨᔪᑦ ᐊᓈᓇᕈᕐᖃᒥᕐᓄᑦ ᕿᑐᕐᖓᒥᓂᒃ 
ᐱᕈᕐᓭᓂᕐᒥᒃ ᑐᑭᓯᒪᑦᓯᐊᓂᐊᕐᒪᑕ ᐃᓗᕐᖁᓯᕐᑎᒎᕐᑎᓗᒍ 
ᒪᙯᑎᑕᐅᓗᑎᒃ ᐱᒍᓐᓇᓯᑎᑦᓯᒐᓱᐊᕈᑎᐅᑎᓪᓗᒍ.

 • ᓄᑖᑦ ᐱᓇᓱᐊᕐᑕᐅᒋᐊᓖᑦ ᐅᕕᒃᑫᑦ ᐃᓕᓐᓂᐊᑎᑕᐅᓗᑎᒃ 
ᐊᓐᓇᐅᒪᒐᓱᐊᕈᓯᕐᒥᒃ ᒪᙯᓐᓂᒥᓪᓗ.

 • ᑮᓇᐅᔭᑎᒍᑦ ᐃᑲᔪᕐᑕᐅᒍᑎᖃᖁᔨᔪᑦ ᐆᒪᔪᕐᓂᐊᑎᒃᑯᓄᑦ 
ᐅᐱᕐᖔᒥ ᒪᙯᑎᑦᓯᖃᑦᑕᕈᑎᑦᓴᓂᒃ.

ᓄᓇᓕᐅᑉ ᓲᖑᓂᖏᑦ
ᓄᓇᓕᒻᒥᐅᑦ ᓲᖑᔪᓂᒃ ᐱᒍᓐᓇᓯᐊᕐᑐᓂᒃ ᓯᕗᓕᕐᑎᖃᕐᓂᕋᕐᑐᑦ ᑐᓴᐅᒪᑎᑕᐅᑦᓯᐊᓲᖑᒐᒥᒃ 
ᓱᔪᖃᓕᕐᒪᖔᑦ. ᐊᒥᓱᑦ ᐃᓄᐃᑦ ᐅᖄᒍᓐᓇᓯᐊᕐᓱᑎᒃ ᓄᓇᓕᐅᑉ ᑭᖕᖒᒪᒋᔭᖏᓐᓂᒃ 
ᐃᓱᒫᓗᒋᔭᒥᓂᒃ ᐱᒍᒪᒐᔭᕐᑕᒥᓂᓪᓗ. ᖃᓪᓗᓈᑎᑑᑦᓯᐊᕈᓐᓇᓂᖏᑦ ᐅᖄᔨᒋᔭᐅᓲᑦ ᑲᕙᒪᓄᑦ 
ᐅᔭᕋᓐᓂᐊᑎᓄᓪᓘᓃᑦ.

ᓄᓇᓕᓕᒫᖅ ᖃᐅᔨᒋᐊᕐᕕᐅᓯᒪᔪᖅ ᑐᑭᑖᖃᑎᒌᑦᓯᒪᑦᓱᑎᓪᓗ ᑮᓇᐅᔦᑦ ᐅᔭᕋᓐᓂᐊᓂᑦ 
ᓂᖏᕐᑕᐅᔪᑦ ᐊᑐᕐᑕᐅᒍᑎᑦᓴᖏᓐᓂᒃ. ᑮᓇᐅᔦᑦ ᖃᓄᐃᓘᕐᑕᐅᒍᑎᑦᓴᖏᓐᓂᒃ ᑐᕌᒐᖃᕐᑐᑦ, 
ᑖᒃᑯᓄᖓᓗ ᑮᓇᐅᔭᓄᑦ ᐃᑲᔪᕐᓯᔭᐅᓪᓚᕆᑦᓯᒪᓂᕋᕐᓱᑎᒃ.

ᑎᒥᐅᔪᓕᒫᒐᓚᑦᓯᐊᑦ ᑲᑎᖕᖓᔨᒥᑕ ᐃᓱᒪᒋᔭᖏᓐᓂᒃ ᐃᓚᒋᔭᐅᑎᑦᓯᓯᐊᓲᑦ. 
ᐃᓄᑐᐃᓐᓇᐅᖏᑦᑐᑦ ᐱᓇᓱᑦᑏᑦ ᐃᓚᐅᓪᓗᐊᓲᖑᖕᖏᑐᑦ ᑐᑭᑖᕐᓂᒪᕆᓐᓂ ᓄᓇᓕᒻᒥᖔᖅ 
ᑐᑭᑖᕐᑎᓯᑦᓱᑎᒃ ᐃᒻᒥᓂᕿᓗᑎᒃ ᐊᑑᑎᒍᒪᔭᖏᓐᓂᒃ.

ᐃᓕᓴᕐᓂᓕᕆᓂᖅ ᐃᓄᒻᒪᕇᓪᓗ ᐃᓕᓐᓂᐊᑎᑕᐅᕕᖓ ᐱᓇᓱᒐᐅᒍᓐᓇᑐᓂᒃ 
ᓴᕐᕿᔮᕐᑎᓯᓂᖃᓲᑦ. ᐃᓕᓐᓂᐊᑕᒥᓂᒃ ᓄᕐᙯᓇᕐᓯᒪᔪᑦ ᐊᑦᔨᒌᖕᖏᑐᓂᒃ ᐱᕕᑦᓴᓖᑦ 
ᐃᓄᒻᒪᕇᑦ ᐃᓕᓐᓂᐊᑎᑕᐅᕕᖓᒍᑦ ᐱᓇᓱᒐᐅᒍᓐᓇᑐᓂᒃ ᐃᓕᓐᓂᐊᕈᓐᓇᑐᑦ 
ᐳᕐᑐᓂᕐᓴᒥᓗᓐᓃᑦ ᐃᓕᓐᓂᐊᑕᒥᓂᒃ ᐱᔭᕇᕐᓗᑎᒃ. ᐃᓄᒻᒪᕇᑦ ᐃᓕᓐᓂᐊᑎᑕᐅᕕᖓ 
ᐊᒥᓱᓂᒃ ᐃᓕᓐᓂᐊᑎᑦᓯᒍᑎᖃᕐᒥᔪᖅ ᐊᑦᔨᒌᖕᖏᑐᓂᒃ, ᐱᒍᓐᓇᑎᖃᕈᑎᐅᒋᐊᓕᓐᓂᓗ 
ᓄᑕᐅᓯᓕᕐᑎᕆᓲᖑᑦᓱᑎᒃ ᐅᖃᐅᓯᕐᒥᓗ ᐃᓕᓐᓂᐊᑎᑦᓯᒍᑎᖃᕐᓱᑎᒃ. ᐱᓇᓱᒐᕐᓂᒃ 
ᐱᒋᐅᕐᓴᑎᑦᓯᒍᑎᓕᒫᑦ ᐱᓇᓱᒐᕐᒧᑦ ᐱᑐᑦᓯᒪᑦᓱᑎᒃ. ᐃᓄᐃᑦ ᓇᑯᕐᓴᓲᑦ ᓄᓇᓕᒻᒥᓃᑦᓱᑎᒃ 
ᐃᓕᓐᓂᐊᕈᓐᓇᕆᐊᒥᓂᒃ.

ᐃᕐᓂᓱᑦᓰᕕᒃ ᐱᒋᐅᕐᓴᑎᑦᓯᓲᖑᒻᒥᔪᖅ ᓯᕗᓂᕐᒥ ᐃᕐᓂᓱᑦᑎᓯᔨᐅᒐᔭᕐᑐᓂᒃ 
ᐱᓇᓱᐊᕐᕕᒦᑦᓱᑎᒃ ᐅᖃᐅᓯᕐᒥᓂᒃ ᐊᑐᕐᓱᑎᒃ. ᐃᓕᓐᓂᐊᑏᑦ ᐃᓂᕐᓱᑦᑎᓯᔨᓂᒃ 
ᐃᓕᓐᓂᐊᕕᖃᓪᓚᕆᓲᑦ ᐊᓯᖏᓐᓂᑦ ᓄᓇᓕᓐᓃᑐᒐᓴᓐᓂᒃ, ᐃᓕᓐᓂᐊᑎᑕᐅᓂᖓ 
ᑐᖕᖓᕕᖃᑦᓯᐊᓱᓂ ᐊᑐᕐᓂᖃᕐᓱᓂ.

ᐱᓇᓱᒐᓕᕆᔨ ᐱᓇᓱᒐᑦᓴᓯᐅᑐᐃᓐᓇᓲᖑᖕᖏᑐᖅ ᐱᓇᓱᒐᖃᖕᖏᑐᓄᑦ ᐃᑲᔪᕐᑎᐅᓲᖑᒻᒥᔪᖅ 
ᓯᑯᑦᓴᔭᓕᕆᓂᕐᒥᒃ. ᑖᓐᓇ ᐱᓇᓱᒐᓕᒃ ᐱᒻᒪᕆᒻᒥᒃ ᐊᑐᓪᓚᕆᑦᑐᒥᒃ, ᐱᓗᐊᕐᑐᒥᒃ 
ᐃᓄᑐᖃᕐᓄᑦ ᖃᓪᓗᓈᑎᑑᕈᓐᓇᖏᑦᑐᓄᑦ ᑐᑭᓯᒪᖕᖏᑐᓄᓪᓗ ᐊᓪᓚᖁᑎᓕᕆᒋᐊᒥᒃ.

ᐃᓕᓐᓂᐊᕕᓕᒫᑦ ᐱᓇᓱᐊᓲᑦ ᐃᓕᓐᓂᐊᑎᓂᒃ ᐱᒋᐅᕐᑎᓯᒐᓱᐊᕐᓱᑎᒃ ᐊᓕᐊᓇᕐᑐᒥᒃ 
ᐊᑦᑕᓇᖕᖏᑐᒥᒃ ᐃᓂᖃᕐᑎᓯᑦᓯᐊᕋᓱᐊᕐᓱᑎᒃ. ᐃᓕᓐᓂᐊᑎᑦᓯᔨᖏᑦ ᐱᓇᓱᐊᒻᒪᕆᑦᑐᑦ 
ᓄᓇᓕᒻᒥᒃ ᓱᕐᕃᓯᐊᕋᓱᐊᕐᓱᑎᒃ, ᐊᑯᓃᕐᑐᓂᒃ ᐱᓇᓱᐊᕐᑎᓯᒍᓐᓇᕋᒥᒃ ᓱᕐᕃᓯᐊᕐᑐᓂᒃ. 
ᐃᓄᑐᐃᓐᓀᑦ ᐃᓄᑐᐃᓐᓇᐅᖏᑦᑐᓗ ᐃᓕᓐᓂᐊᑎᑦᓯᔩᑦ ᐃᓕᓐᓂᐊᑎᒥᓂᒃ 
ᐱᑐᖃᑎᖃᕐᓯᒪᑦᓯᐊᑐᑦ ᐱᒻᒪᕆᐅᑎᑕᐅᑦᓱᑎᓪᓗ.

ᐃᓕᓐᓂᐊᕖᑦ ᐊᑐᐃᓐᓇᕈᐃᓯᒪᓲᑦ ᐃᓕᓐᓂᐊᕕᒻᒥ ᐱᓕᐅᑎᓂᕐᓂᒃ, ᐃᓕᓐᓂᐊᑎᓄᑦ 
ᕿᑦᑌᖓᔮᕈᑎᐅᒻᒪᑦ ᓯᕗᓕᕐᑎᓯᐊᖑᕆᐅᕐᓴᒍᑎᐅᑦᓱᓂᓗ ᐱᐅᓯᑦᓯᐊᑖᕈᑎᐅᑦᓱᓂ.

ᐅᐃᒪᓇᕐᑐᓯᐅᕐᑏᑦ ᐃᑯᐊᓪᓚᑐᕐᓂᐊᑏᓪᓗ ᐱᓇᓱᐊᖃᑎᒌᑦᓯᐊᑐᒻᒪᕇᒃ. ᖃᐅᔨᒪᐅᓯᕐᒥᓂᒃ 
ᐊᒥᕐᖄᓲᑦ ᐱᒍᓐᓇᓂᖃᑦᓯᐊᓱᑎᓪᓗ.

ᓇᑭᑦ ᐱᔪᑦ
 > ᐃᓄᒻᒪᕇᑦ ᐃᓕᓐᓂᐊᑎᑕᐅᕕᖓ
 > ᐱᖕᖑᐊᑐᓕᕆᓂᕐᒥᒃ
 > ᐊᑕᐅᑦᓯᑰᕐᑎᓯᔨ
 > ᐅᐃᒪᓇᕐᑐᓯᐅᕐᑏᑦ
 > ᐃᓂᑦᓯᐊᖅ ᐊᕐᓀᑦ ᕿᒫᕕᖓ
 > ᐅᑉᐱᐊᐱᒃᑯᑦ
 > ᓄᓇᓕᐅᑉ ᐋᓐᓂᐊᓯᐅᕐᑎᖓ
 > ᓄᓇᓕᒻᒥ 
ᖃᓄᐃᖕᖏᓯᐊᕐᓂᓕᕆᓂᕐᒥᒃ

 > ᐱᓇᓱᑦᑎ
 > ᐃᕐᓂᓱᑦᓰᕕᒃ
 > ᐃᓕᓴᕐᓂᓕᕆᔩᑦ
 > ᐆᒪᔪᕐᓂᐊᑏᑦ ᓴᐳᒻᒥᔭᐅᒍᑎᖏᑦ
 > ᓄᓇᓕᒻᒥ ᐱᓇᓱᒐᑦᓴᓕᕆᔨ
 > ᐱᕈᕐᓯᐊᖅ ᐯᕆᑦᓯᕕᒃ
 > ᐃᑲᔪᕐᑕᐅᕕᒃ
 > ᐱᒋᐅᕐᕕᒃ ᐃᓕᓐᓂᐊᕕᒃ
 > ᐃᑯᓯᒃ ᐃᓕᓐᓂᐊᕕᒃ
 > ᐅᕕᒃᑫᑦ ᓴᐳᒻᒥᔨᖏᑦ
 > ᑕᓯᐅᕐᕕᒃ ᐯᕆᑦᓯᕕᒃ
 > ᐅᕕᒃᑫᑦ ᐃᓪᓗᖁᑎᖓᑦ

ᖃᐅᔨᒪᓂᖅ

ᖃᐅᔨᒪᓂᖅ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐅᕕᒃᑫᑦ ᐃᓄᒻᒪᕇᑦ ᐃᓕᓐᓂᐊᑕᒥᓂᒃ ᓄᕐᙯᓇᕐᓯᒪᔪᑦ 
ᐃᓕᓐᓂᐊᕕᒻᒧᑦ ᐅᑎᕈᒪᒍᑎᒃ ᐱᕕᑦᓴᖃᑦᓯᐊᑐᑦ.

 − ᐅᕕᒃᑫᑦ ᕿᑐᕐᖏᐅᑐᑦ ᐃᓕᓐᓂᐊᓱᑎᒃ ᐱᔭᕋᓕᓲᑦ 
ᐯᕹᑦᓴᖃᖃᑦᑕᖏᑐᐊᕋᒥᒃ ᑮᓇᐅᔭᖃᖕᖏᑐᐊᕋᒥᓪᓘᓃᑦ 
ᐯᕆᑦᓯᕕᒻᒥᒃ ᐊᑭᓕᕐᑐᐃᒍᑎᑦᓴᒥᓂᒃ.

 − ᐊᒥᓱᑦ ᐅᕕᒃᑫᑦ ᐱᔭᕋᓕᒍᑎᖃᓲᑦ ᐃᓕᓐᓂᐊᓂᕐᒥᓂᒃ 
ᐊᓂᕐᕋᒥᓂ ᐅᖁᒣᑦᑐᑎᒎᑐᐊᕋᒥᒃ.

 − ᐃᓕᓐᓂᐊᑏᑦ ᐱᓪᓗᑯᒋᐊᓕᒻᒥᒃ ᑲᒪᒋᔭᐅᒋᐊᓖᑦ 
ᐃᓕᓐᓂᐊᖏᑦᑑᖃᑦᑕᓲᑦ ᐃᓕᓐᓂᐊᑎᑦᓯᔨᖓ ᕿᑲᓕᑐᐊᕐᒪᑦ 
ᐃᓇᖏᕐᑎᓴᖃᖕᖏᓂᑯᖓᓄᑦ.

ᐃᓄᐃᑦ 
ᐱᒍᒪᔭᖏᑦ

 • ᐃᓄᒻᒪᕇᑦ ᐃᓕᓐᓂᐊᑎᑕᐅᕕᖓ ᐃᓗᕐᖁᓯᕐᒥᒃ 
ᐱᓇᓱᐊᕈᑎᑦᓴᓂᒃ ᑮᓇᐅᔭᕐᑖᕆᐊᓪᓚᒋᐊᓕᒃ.

 • ᐃᓕᓐᓂᐊᑏᑦ ᐃᓕᓐᓂᐊᓯᐊᕐᓂᓴᐅᓗᑎᒃ.

 • ᐱᐊᕃᑦ ᐅᕕᒃᑫᑦ ᐃᓗᓯᕐᓘᑎᓖᑦ ᐃᑲᔪᕐᑎᑖᕐᔫᒥᒋᐊᓖᑦ.

 • ᑕᖃᓗᐊᖁᓇᒋᑦ ᑕᕐᕋᒥᑦ ᓯᕿᓂᕐᒧᑦ ᐊᐅᓪᓚᖃᑦᑕᓂᕐᒥᓄᑦ 
ᓄᓇᓕᒻᒦᑎᒐᓱᐊᖏᓐᓇᓗᒋᑦ.

 • ᐃᓄᐃᑦ ᐊᐅᓚᑦᓯᓂᓕᕆᓂᕐᒥᒃ ᐃᓕᓐᓂᐊᑎᑕᐅᒋᐊᓖᑦ, 
ᐆᑦᑐᕋᐅᑎᒋᑦᓱᒍ ᐃᓅᒍᓐᓀᑐᖃᕐᑐᕕᓂᐅᑉᐸᑦ 
ᓯᑯᑦᓴᔭᑦᓴᖏᓐᓂᒃ ᑐᑦᓯᕋᐅᑎᓕᐅᕈᑏᑦ ᐅᕝᕙᓗᓗᓐᓃᑦ 
ᐱᓇᓱᒍᓐᓇᐅᑎᒥᒃ ᑭᓯᑦᓯᒍᑎᑖᕋᓱᐊᕐᓂᖅ.

 • ᑎᒥᐅᔪᑦ ᐱᓇᓱᐊᖃᑎᒌᑦᓯᐊᓕᐅᒥᖁᓇᕐᑐᑦ.

ᓄᓇᓕᐅᑉ ᓲᖑᓂᖏᑦ
ᐅᔭᕋᓐᓂᐊᓂ ᓂᖏᕐᑕᐅᖃᑦᑕᑐᑦ ᐃᑲᔪᕐᓯᓯᒪᔪᑦ ᐃᓄᓐᓂᒃ ᐱᐅᒃᑯᑎᑖᕈᑎᐅᖃᑦᑕᒪᑕ 
(ᐃᖏᕐᕋᐅᑎᑖᕐᓱᑎᒃ, ᐅᒥᐊᑲᓪᓚᑖᕐᓱᑎᒃ ᓯᑭᑑᓂᓪᓘᓃᑦ) ᐃᓅᓯᕐᒥᓂ ᐃᑲᔪᕐᓯᔭᐅᒍᑎᒋᑦᓱᒋᑦ 
ᐃᓚᒥᓂᓪᓗ ᓴᐳᒻᒥᒍᑎᒋᑦᓱᒋᑦ. ᑮᓇᐅᔦᓪᓗ ᐃᓚᖏᑦ ᐃᓪᓗᔪᐊᓕᐅᕈᑎᐅᖃᑦᑕᓱᑎᒃ 
ᓄᓇᓕᓐᓂᓗ ᐱᓇᓱᐊᕐᑎᓯᒍᑎᐅᑦᓱᑎᒃ (ᐆᑦᑐᕋᐅᑎᒋᑦᓱᒍ ᐳᐃᑦᔪᕋᕐᕕᒃ).

ᓄᓇᓕᒃ ᐊᑐᕐᑐᓂᒃ , ᐱᓇᓱᐊᖃᑎᒌᓐᓂᑕᖃᕐᑐᖅ ᓄᓇᒥᐅᓂ ᐅᔭᕋᓐᓂᐊᑎᓂᒃ 
ᐃᑲᔪᕐᑕᐅᒍᓐᓇᖃᑦᑕᓱᑎᓪᓗ ᐅᓯᔭᐅᑎᑦᓯᓂᒃᑯᑦ ᐊᑮᑦᑑᑎᓪᓗᒍ ᓄᓇᒃᑰᔫᓂᒃ, ᐃᖏᕐᕋᐅᑏᑦ 
ᐃᓚᑦᓴᖏᓐᓂᒃ ᐱᐅᓕᓂᐊᒐᕐᓂᓗ. ᓄᓇᒥᒃ ᑎᒍᒥᐊᕐᑎᑯᑦ ᓯᒃᑭᑖᓗᖁᑎᖃᕐᑐᑦ ᐅᔭᕋᓐᓂᐊᓂᑦ 
ᓄᓇᓕᒻᒧᑦ ᐅᓯᑲᑦᑕᐅᑎᐅᓲᒥᒃ. ᑕᒪᓐᓇ ᐱᓇᓱᐊᖃᑎᒌᓐᓂᐅᖃᑦᑕᑐᖅ ᓇᑯᕆᔭᐅᓪᓚᕆᑦᑐᖅ 
ᐃᓄᓐᓄᑦ ᐊᑭᑭᓪᓕᑎᕆᐅᑎᐅᖃᑦᑕᒪᑦ.

ᓄᓇᓕᒻᒥ ᑎᒥᐅᔪᑦ ᐊᒥᓱᑦ ᐱᓇᓱᒐᑦᓴᖃᑦᓯᐊᑐᑦ ᐊᑭᓕᕐᑐᐃᓯᐊᕐᑐᓂᒃ, ᐃᑲᔪᕐᑕᐅᕕᒻᒥ, 
ᓄᓇᓕᐅᑉ ᑲᕙᒫᐱᒃᑯᖏᓐᓂ ᐃᓄᒻᒪᕇᑦ ᐃᓕᓐᓂᐊᑎᑕᐅᕕᖓᓂᓗ.

ᐱᓇᓱᒐᑦᓴᓕᒃ ᐊᑕᔪᒥᒃ ᐱᓇᓱᒐᐅᒍᓐᓇᑐᓂᒃ, ᐃᓓᓐᓈᒍᑦ, ᓇᓪᓕᐅᑎᑦᑕᑐᒥᒃ ᐃᓕᓐᓂᐊᑏᓪᓗ 
ᐱᓇᓱᒐᖃᕈᓐᓇᓱᑎᒃ ᐱᔭᕇᕈᑎᖃᖕᖏᑐᒐᓭᑦ. ᑕᑯᒥᓇᕐᑐᓕᐅᕐᑏᑦ ᓴᓇᔭᕕᓂᕐᒥᓂᒃ 
ᓂᐅᕐᕈᓯᖃᑦᑕᕈᓐᓇᓲᖑᒻᒥᔪᑦ, ᐅᒪᔪᕐᓂᐊᑏᓪᓗ ᓴᐳᒻᒥᔨᖏᑦ ᓂᐅᕐᕈᓯᕐᕕᐅᓲᖑᑦᓱᑎᒃ 
ᓂᕿᓂᒃ ᒪᙯᑦᑎᓄᑦ ᐊᒻᒪᓗ ᐊᓐᓄᕌᓂᒃ ᒥᕐᓱᓯᒪᔪᓂᒃ, ᑖᒃᑯᓄᖓ ᑮᓇᐅᔭᖃᕈᓐᓇᐅᑎᐅᓲᑦ. 
ᐊᒻᒪᓗᒋᐊᓪᓚᒃ, ᓄᓇᒥᐅᑦ ᐅᔭᕋᓐᓂᐊᑏᑦ ᐅᒃᑯᐃᖔᓛᕐᓂᕋᕐᑕᐅᓯᒪᓕᕐᓱᓂ 2041 
ᑎᑭᓪᓗᒍ, ᐱᓇᓱᕝᕕᐅᒍᓐᓇᓯᐊᓚᖓᑦᓱᓂ ᐃᓄᓐᓄᑦ.

ᓄᓇᓕ ᒻ ᒥ ᐱᓇᓱᒐ ᑦ ᓴᓕᕆᔨ ᐱ ᒻ ᒪᕆᐅᑎᑕᐅ ᓲᖅ ᐱᓇᓱᒐ ᑦ ᓴ ᓯ ᐅ ᕐ ᑐᓄ ᑦ 
ᕿᑲᕈᑎᑦᑖᕐᑕᕈᒪᔪᓄᓪᓘᓃᑦ.

ᐊᒥᓲᓂᕐᓭᑦ ᓄᓇᒃᑰᔫᕐᑖᕈᓐᓇᓲᖑᓕᕐᑐᑦ . ᐃᖏᕐᕋᐅᑎᖃᖕᖏᑐᓪᓗ ᐊᓯᒥᓄᑦ 
ᐅᓯᔭᐅᖃᑦᑕᖁᓐᓇᓲᖑᑦᓱᑎᒃ. ᓄᓇᓕᒻᒥᐅᖑᖃᑎᒌᑦ ᓴᐳᒻᒥᖃᑎᒌᓐᓂᖓ ᐱᑕᓕᒃ.

ᐅᒪᔪᕐᓂᐊᑏᑦ ᓴᐳᒻᒥᔨᖏᑦ ᑮᓇᐅᔭᑎᒍᑦ ᐃᑲᔪᕐᓯᓯᒪᓲᖅ ᓄᓇᓕᐅᑉ ᓯᓚᑖᓂ 
ᐱᓇᓱᐊᕈᒪᔪᓂᒃ.

ᐃᓂᑦᓯᐊᖅ ᐊᕐᓀᑦ ᕿᒫᕕᖓ ᒪᓕᒐᖁᑎᖃᕐᑐᖅ ᐱᓇᓱᑦᑎᒥᓄᑦ ᐱᓇᓱᑦᑏᓗ 
ᐱᒍᓐᓇᐅᑎᖏᓐᓂᒃ. ᑖᒃᑯᐊ ᐊᑐᕐᓱᒋᑦ ᐱᒍᓐᓇᐅᑎᖃᕐᓂᒥᓂᒃ ᐊᑐᕆᐅᕐᓴᑎᑕᐅᓲᑦ.

ᐃᓄᐃᑦ ᒪᓐᑐᕆᐊᓪᓕᐊᖃᑦᑕᓲᖑᓂᕐᓴᐅᓕᕐᑐᑦ. ᑕᒪᓐᓇ ᐃᑲᔪᕐᓯᓲᖅ ᐃᓪᓗᑖᕐᖃᒥᕐᓂᒃ 
ᓂᐅᕕᕐᓂᐊᕆᐊᕈᓐᓇᓲᖑᒻᒪᑕ ᐱᐅᓕᓂᐊᒐᑦᓴᒥᓂᒃ ᐃᓪᓗᒥᐅᑕᑦᓴᒥᓂᓪᓗ.

ᓇᑭᑦ ᐱᔪᑦ
 > ᐱᓇᓱᒐᐅᒍᓐᓇᑐᓂᒃ
 > ᑕᑯᑦᓴᐅᑎᑦᓯᓂᖅ
 > ᑯᐊᐸᒃᑯᑦ ᓯᓂᑦᑕᕕᖓ
 > ᑮᓇᐅᔭᒃᑯᕖᑦ
 > ᑐᓴᐅᑎ
 > ᐅᕐᓱᐊᓗᓐᓂᐊᕕᒃ
 > ᐃᓂᑦᓯᐊᖅ ᐊᕐᓀᑦ ᕿᒫᕕᖓ
 > ᓄᓇᒥᒃ ᑎᒍᒥᐊᕐᑎᑯᑦ
 > ᐱᖕᖑᐊᕕᒃ
 > ᓄᐊᑕᓐ ᓂᐅᕕᕐᕕᒃ
 > ᐆᒪᔪᓂᕐᐊᑏᑦ ᓴᐳᒻᒥᔭᐅᒍᑎᖏᑦ
 > ᓄᓇᓕᒻᒥ ᐱᓇᓱᒐᑦᓴᓕᕆᔨ
 > ᐊᖑᑏᑦ ᑲᑐᑦᔨᖃᑎᒌᓐᓂᖓ
 > ᓄᓇᓕᐅᑉ ᑲᕙᒫᐱᖓ
 > ᐱᒋᐅᕐᕕᒃ ᐃᓕᓐᓂᐊᕕᒃ
 > ᐃᑯᓯᒃ ᐃᓕᓐᓂᐊᕕᒃ
 > ᐃᓄᓕᕆᔨᒃᑯᑦ
 > ᐅᕕᒃᑫᑦ ᓴᐳᒻᒥᔨᖏᑦ
 > ᐳᐃᑦᔪᕋᕐᕕᒃ
 > ᕿᔪᓕᕆᕕᒃ

ᒪᑭᑕᒐᓱᐊᕈᑎᑦᓭᑦ ᑮᓇᐅᑦᔭᓴᕐᓂᑯᑦ 

ᒪᑭᑕᒐᓱᐊᕈᑎᑦᓭᑦ ᑮᓇᐅᑦᔭᓴᕐᓂᑯᑦ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐅᕕᒃᑫᑦ ᐃᓕᓐᓂᐊᑎᑕᐅᓲᑦ ᑭᓇᐅᔭᓕᐅᕋᓱᐊᕆᐊᒥᒃ 
ᐊᐅᓪᒪᕆᐊᖃᓕᑐᐊᕋᒥᒃ.

 − ᐃᓄᒻᒪᕆᕈᕐᖃᒦᑦ ᑮᓇᐅᔭᖃᑦᓯᐊᓲᖑᖕᖏᑐᑦ 
ᒪᙯᓯᐅᑎᑖᕈᑎᑦᓴᒥᓂᒃ ᐃᖏᕐᕋᐅᑎᑖᕈᑎᑦᓴᒥᓂᒃ.

 − ᐱᓇᓱᒐᓖᑦ ᐃᓓᓐᓈᒍᑦ ᑮᓇᐅᔭᖏᑦ ᓈᒻᒪᓯᐊᓲᖑᖕᖏᑐᑦ 
ᑌᒣᓐᓂᑯᖓᓄᑦ ᓂᕿᑖᕈᑎᑖᕐᑕᕆᐊᒥᒃ ᐃᓱᐊᕆᔭᖃᕐᓂᓭᑦ.

 − ᐃᓄᐃᑦ ᐱᓂᕐᓗᖃᑦᑕᓯᒪᑐᐊᕋᒥᒃ ᐱᓇᓱᒐᕐᑖᕋᓱᐊᕆᐊᒥᒃ 
ᐱᔭᕐᓃᓕᐅᕐᓂᓭᑦ.

 − ᐊᒥᓲᖕᖏᑐᑦ ᐊᐅᓚᑦᓯᓂᓕᕆᓂᕐᒥᒃ ᐱᓇᓱᒐᕐᑖᓲᑦ.

ᐃᓄᐃᑦ 
ᐱᒍᒪᔭᖏᑦ

 • ᓄᓇᓕᒻᒥᐅᓂᒃ ᑕᑯᒍᒪᔪᑦ ᓂᖏᕐᑕᒥᓄᑦ ᑮᓇᐅᔭᓄᑦ 
ᓇᒻᒥᓂᖅ ᒪᑭᑕᑎᒐᓱᐊᕐᑕᖃᕐᓂᐊᑎᓪᓗᒋᑦ.

 • ᐱᓇᓱᕝᕖᑦ ᑫᕙᓪᓚᒍᓯᖏᑦ ᐋᕐᕿᒋᐊᖁᓇᕐᑐᑦ 
ᐱᕙᓪᓕᖁᑎᑖᕆᔭᐅᓲᓪᓗ ᐱᓇᓱᒐᕐᒥ ᐃᓚᖏᓐᓂ  
ᑎᒥᐅᔪᓂ ᐱᓇᓱᑦᑏᑦ ᓄᕐᖃᑕᖕᖏᓂᕐᓴᐅᓂᐊᕐᒪᑕ.

 • ᐱᓇᓱᑦᑏᑦ ᓴᐳᒻᒥᔭᐅᓕᐅᒥᓗᑎᒃ ᓇᒻᒥᓂᕐᒥᒍᑦ 
ᐱᓀᓗᑕᖃᕐᑐᑦ.

 • ᐱᕙᓪᓕᒋᐊᕐᑕᐅᖁᔨᔪᑦ ᐱᓇᓱᑦᑎᖃᕐᓂᒥᒃ 
ᑕᑎᒋᔭᐅᒍᓐᓇᓯᐊᖁᓪᓗᒋᑦ, ᐱᓇᓱᑦᑏᓗ ᐅᐱᒍᓱᓐᓂᑖᕐᓗᑎᒃ 
ᐱᓇᓱᒐᕐᒥᓂᒃ.

 • ᑮᓇᐅᔭᓂᒃ ᐊᑐᐃᓐᓇᖃᕐᑎᑕᐅᓗᑎᒃ ᓱᖃᑦᓯᒍᑎᑦᓴᓂᒃ, 
ᐱᓇᓱᐊᕐᑎᓯᒍᑎᑦᓴᓂᒃ ᓄᓇᓕᒻᒥᓗ ᑮᓇᐅᔭᑎᒍᑦ 
ᒪᑭᑉᐸᓕᐊᑎᑦᓯᒍᑎᑦᓴᓂᒃ. 

 • ᐊᕐᕌᒍᓕᒫᒥ ᒪᙯᑏᑦ ᓴᐳᒻᒥᔭᐅᒍᑎᖃᕐᓗᑎᒃ ᐆᒪᔪᓕᕆᔩᑦ 
ᓴᐳᒻᒥᔨᖏᓐᓄᑦ ᑭᐱᑦᑕᖏᑦᑐᓂᒃ.

ᓄᓇᓕᐅᑉ ᓲᖑᓂᖏᑦ
ᐃᓄᐃᑦ ᖃᓄᐃᖕᖏᓯᐊᕐᓂᓕᕆᓂᕐᒥᒃ ᑭᒡᒐᑐᕐᑎᒥᓄᑦ ᑭᒡᒐᑐᕐᑕᐅᓯᐊᕐᓂᕋᕐᑐᑦ 
ᓯᕗᓕᑦᓯᐊᕈᓐᓇᓂᕃᔪᑦ.

ᐅᑉᐱᓂᖅ ᓄᓇᓕᒻᒥ ᓲᖑᔪᖅ. ᒪᕐᕉᓂᒃ ᓄᓇᓕᒻᒥ ᑐᑦᓯᐊᕕᓕᒃ , ᑭᓯᐊᓂ 
ᐃᓗᕕᕐᓯᒋᐊᖃᓕᑐᐊᕐᒪᑕ ᐊᑕᐅᓯᐅᖃᑎᒌᓲᑦ.

ᐃᓂᑦᓯᐊᖅ ᐊᕐᓀᑦ ᕿᒫᕕᖓ ᐊᑦᑕᓇᖕᖏᑐᖅ ᐃᓂᑦᓯᐊᖑᑦᓱᓂᓗ ᐊᕐᓇᓄᑦ. ᐃᓂᖓᓗ 
ᓲᓱᒋᔭᐅᑦᓯᐊᓲᖑᑦᓱᓂ ᐊᖑᑎᓄᑦ ᐅᐸᑲᑕᑦᑕᐅᒐᓂ. ᓄᓇᓕᒻᒧᑦ ᐊᑐᕐᓂᖃᓪᓚᕆᑦᑐᖅ, 
ᒪᒥᓴᕐᓂᒥᒃ ᐊᑑᑎᑎᑦᓯᓲᖑᒻᒥᒐᒥ.

ᐃᓄᑐᙯᑦ ᐃᓗᓯᕐᓘᑎᓖᓪᓗ ᐱᒍᑦᔭᐅᓯᐊᓲᑦ. ᐋᓐᓂᐊᓯᐅᕐᑎᒧᑦ ᐅᐸᑦᑕᐅᖃᑦᑕᓲᑦ, 
ᐃᓕᑦᓯᒍᓐᓇᑕᒥᒍᓪᓗ ᐃᓕᓐᓂᐊᑎᑕᐅᔪᑦ ᓂᕆᑎᑦᓯᔨᐅᓲᖑᑦᓱᑎᒃ. ᐃᓄᑐᙯᑦ 
ᐃᒻᒥᓂᕿᕐᖃᔭᑦᓯᐊᖏᓐᓂᖏᑦ ᐃᓄᒻᒪᕆᖃᐅᑎᒥᐅᖑᓲᑦ , ᐊ ᑦᑕᓇᖕᖏᑐᒥ 
ᓴᐳᒻᒥᔭᐅᑦᓯᐊᓱᑎᓪᓗ.

ᓄᓇᓕᒃ ᐃᓅᓯᕐᒥᒃ ᑭᐱᓯᖃᑦᑕᓂᕐᒥᒃ ᐊᑑᑎᔭᐅᑎᑦᓯᑌᓕᓂᕐᒥᒃ ᐱᓇᓱᐊᒻᒪᕆᓲᖅ. ᑕᕐᕿᑕᒫᑦ 
ᓱᖃᑦᓯᑎᑦᓯᓲᑦ ᑲᑎᒪᓂᐊᕈᓯᖃᕐᑎᓯᑦᓱᑎᓪᓗ. ᐃᓂᑦᓯᐊᖅ ᐊᕐᓀᑦ ᕿᒫᕕᖓ 
ᐊᑕᐅᑦᓯᑰᕐᑎᓯᔨᐅᓲᖅ ᐊᑐᐃᓐᓇᕈᕐᑎᕆᑦᓱᓂᓗ ᑲᑎᒪᓂᐊᕈᓯᐅᓚᖓᔪᓂᒃ ᒪᒥᓴᕐᓂᒧᑦ 
ᑭᑦᓴᓂᕐᒥᓗ ᐊᓂᒍᐃᒍᓐᓇᓂᕐᒥᒃ ᑲᑎᒪᓂᐊᕈᓯᖃᕐᑎᓯᓲᖑᑦᓱᑎᒃ. Facebook 
ᐊᑐᕐᑕᐅᖃᑦᑕᓲᖑᒻᒥᔪᖅ ᐃᓕᓐᓂᐊᑎᑦᓯᔨᓄᑦ ᐃᑲᔪᕐᑎᖏᓐᓄᓗ ᖃᐅᔨᒪᒍᑎᐅᑦᓱᓂ 
ᓱᔪᖃᓕᕐᒪᖔᑦ ᐃᓕᓐᓂᐊᑏᑦ ᐃᓱᒫᓗᓐᓇᑐᓂᒃ ᐊᓪᓚᒍᑎᖃᓕᕐᒪᖔᑕ.

ᐅᕕᒃᑫᑦ ᒪᙯᑎᑕᐅᓕᑐᐊᕋᒥᒃ, ᒪᙯᑎᑦᓯᔨᖃᓲᑦ ᐃᓕᓐᓂᐊᓯᒪᔪᓂᒃ ᐃᓅᓯᖃᑦᓯᐊᓂᕐᒥᒃ 
ᐃᓕᓐᓂᐊᑎᑦᓯᒍᓐᓇᑐᓂᒃ. ᑕᒪᓐᓇ ᐊᑐᕐᓂᖃᕆᐊᖓ ᑕᑯᓯᒪᔭᕗᑦ ᐅᕕᒃᑲᓄᑦ, ᐃᓚᖓᓂᒃ 
ᑐᑭᓯᑎᒐᓱᒋᐊᖏᑦ ᐱᔭᕐᓃᑑᓲᖑᒻᒪᑕ.

ᐊᒥᓱᓂᒃ ᓯᕗᕐᖐᓯᒪᒐᓱᐊᕈᑎᓂᒃ ᓱᖃᑦᓯᒍᑎᑕᖃᕐᑐᖅ ᐱᓇᓱᐊᕐᑎᓯᒍᑎᓂᓪᓗ ᓄᓇᓕᒻᒥ, 
ᒪᑯᓂᖓ ᐃᓱᒪᕐᖄᓗᑎᑦ ᐊᐅᓚᑦᔭᓚᐅᕐᓇᒃ, ᐃᓅᓯᖃᑦᓯᐊᓂᖅ, ᐃᑯᒣᑦ ᖃᐅᒪᑎᓪᓗᒍ, 
ᓄᓕᐊᕐᓂᑯᑦ ᐋᓐᓂᐊᑖᕆᔭᐅᒍᓐᓇᑐᓂᒃ ᐃᓕᓐᓂᐊᑎᑦᓯᒍᑎᖃᕐᓂᖅ, ᐱᐊᕋᑦᓴᐅᓱᑎᒃ 
ᐃᒥᐊᓗᒍᑕᐅᓕᓃᑦ ᓱᕐᕃᑕᐅᓯᒪᓱᖑᓂᖏᓐᓂᒃ ᐃᓕᓐᓂᐊᑎᑦᓯᒍᑎᖃᕐᓱᑎᒃ, ᐃᕐᕈᑐᑦᓯᐊᓂᖅ, 
ᖃᓪᓗᓈᓄᑦ ᑎᑭᑕᐅᓚᐅᕐᓂᕕᓂᕐᒥᒃ ᑐᑭᓯᑎᑦᓯᒍᑏᑦ, ᐊᓯᖏᓪᓗ. ᓄᓇᓕᐅᑉ ᐋᓐᓂᐊᓯᐅᕐᑎᖓ 
ᐱᓇᓱᐊᕐᑎᓯᒍᑎᖃᓲᖅ ᐃᓘᓐᓇᖏᓐᓄᑦ ᐅᑭᐅᖏᑦ ᒪᓕᑦᓱᒋᑦ ᖃᓄᐃᑦᑑᓂᖏᓐᓄᓗ.

ᓄᓇᓕᒻᒥ ᖃᓄᐃᖕᖏᓯᐊᕐᓂᓕᕆᔨᓂᑦᔮᒍᓐᓇᓯᐊᓲᖅ ᑐᑭᓯᔭᐅᑎᑦᓯᓯᐊᓲᖑᑦᓱᓂᓗ 
ᑐᑭᓯᒪᔭᐅᔭᕆᐊᓕᓕᒫᓂᒃ.

ᐃᑲᔪᕐᑕᐅᕕᒃ ᐃᓕᓐᓂᐊᑎᑦᓯᓲᖅ ᐅᕕᒃᑲᓂᒃ ᓱᕈᓯᕐᓂᒃ ᓂᖓᕐᓂᒥᒃ ᐅᖁᒣᓪᓕᐅᓂᕐᒥᓗ 
ᐊᐅᓚᑦᓯᓯᐊᕈᓯᕐᒥᒃ ᑲᑎᒪᓂᐊᕈᓯᖃᕐᑎᓯᖃᑦᑕᓲᖑᑦᓱᓂᓗ ᐅᕕᒃᑲᓂᒃ ᐊᓂᕐᕋᒥᓄᑦ ᐅᑎᕈᑎᒃ 
ᐃᑲᔪᕐᓯᒪᔭᐅᒍᑎᑦᓴᖏᓐᓂᒃ.

ᐃᓄᓕᕆᔨᒃᑯᑦ ᐃᑲᔪᓲᖑᒻᒥᔪᑦ ᓂᖓᕐᓂᒥᒃ ᐊᐅᓚᑦᓯᓯᐊᕈᓯᕐᒥᒃ ᐊᒻᒪᓄ ᑭᑦᓴᓂᕐᒥᒃ 
ᐃᓕᓐᓂᐊᑎᑦ×ᒍᑎᖃᕐᓱᑎᒃ . ᐃᓗᕐᖁᓯᕐᑎᒍᑦ ᐅᑉᐱᓂᕐᑎᒍᓪᓗ ᐊᑑᑎᔭᐅᔪᑦ 
ᐃᓱᒪᒋᔭᐅᑦᓯᐊᓱᑦ ᑖᒃᑯᐊ ᐱᓇᓱᐊᕐᑕᐅᑎᑕᐅᓕᕐᒪᑕ.

ᓇᑭᑦ ᐱᔪᑦ
 > ᐊᖏᓕᑲᒃᑯᑦ ᑐᑦᓯᐊᕕᖓ
 > ᐃᙯᓕᓴᕐᕕᒃ
 > ᐅᐃᒪᓇᕐᑐᓯᐅᕐᑏᑦ
 > ᐅᑉᐱᑑᖃᑎᒌᑦ ᑐᑦᓯᐊᕕᖓ
 > ᐃᓂᑦᓯᐊᖅ ᐊᕐᓀᑦ ᕿᒫᕕᖓ
 > ᐋᓐᓂᐊᕕᒃ
 > ᓄᓇᓕᐅᑉ ᐋᓐᓂᐊᓯᐅᕐᑎᖓ
 > ᓄᓇᓕᒻᒥ ᖃᓄᐃᖕᖏᓯᐊᕐᓂᓕᕆᔨ
 > ᑭᒍᑎᓕᕆᔨ
 > ᐃᕐᓂᓱᑦᓰᕕᒃ
 > ᐃᓅᓕᕐᖃᒥᕐᒥ ᑕᓪᓕᒪᓄᑦ 
ᐅᑭᐅᓕᓐᓄᑦ ᐱᓇᓱᑦᑏᑦ

 > ᐃᑲᔪᕐᑕᐅᕕᒃ
 > ᐱᒋᐅᕐᕕᒃ ᐃᓕᓐᓂᐊᕕᒃ
 > ᐃᓄᓕᕆᔩᑦ
 > ᐅᕕᒃᑫᑦ ᓴᐳᒻᒥᔨᖏᑦ

ᐱᒍᑦᔨᒍᑏᑦ

ᐱᒍᑦᔨᒍᑏᑦ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐃᓄᑐᙯᑦ ᐃᑲᔪᕐᑎᓴᒥᒃ ᐊᑐᐃᓐᓇᖃᕐᑎᓗᒋᑦ.

 + ᐊᕐᓀᑦ ᐊᒥᓱᓂᒃ ᐋᓐᓂᐊᓯᐅᕐᑕᐅᒍᑎᓂᒃ ᐊᑐᐃᓐᓇᖃᕐᓗᑎᒃ 
ᐃᕐᓂᓱᓰᕕᒻᒥ.

 − ᐅᕕᒃᑫᑦ ᐱᓀᓗᑕᖃᓕᕋᓗᐊᕋᒥᒃ ᐃᑲᔪᕐᑎᓴᖃᓪᓗᐊᓲᖑᖕᖏᑐᑦ.

 − ᐃᓄᐃᑦ ᐅᑉᐱᕆᔭᖃᕈᓐᓇᓗᐊᖕᖏᑐᑦ ᐃᓄᓕᕆᔨᒃᑯᓂᒃ 
ᐱᓇᓱᑦᑎᖏᑦ ᐊᓯᑦᔨᑕᓗᐊᕐᒪᑕ ᓱᓇᔨᐅᓂᖏᓪᓗ ᓇᓗᓇᕐᓱᑎᒃ 
ᐅᕕᒃᑲᓂᓪᓗ ᓴᐳᒻᒥᔩᑦ

 − ᐊᖑᑏᑦ ᐃᑲᔪᕋᓱᒋᐊᖏᑦ ᐱᔭᕐᓃᓂᕐᓭᑦ.

ᐃᓄᐃᑦ 
ᐱᒍᒪᔭᖏᑦ

 • ᐅᕕᒃᑫᑦ ᐃᓕᓐᓂᐊᑎᑕᐅᒋᐊᓖᑦ ᐃᑦᓯᒎᕐᓂᐅᑉ ᓱᓇᐅᓂᖏᓐᓂᒃ.

 • ᓯᕗᓕᕐᑕᐅᓯᐊᕆᐊᓖᑦ ᐅᕕᒃᑲᓂᒃ ᐱᒍᑦᔨᒍᑎᐅᔪᑦ 
ᑲᔪᓯᑦᓯᐊᖁᓪᓗᒋᑦ.

 • ᐊᖑᑏᑦ ᑲᑐᑦᔨᖃᑎᒌᓐᓂᖓ ᐱᒋᐊᕐᑎᑕᐅᒋᐊᓪᓚᓗᓂ  
ᐊᖑᑏᓪᓗ ᐃᑲᔪᕐᑕᐅᒐᓱᐊᕆᐊᓪᓚᓗᑎᒃ.

 • ᐊᓂᕐᕋᖃᖕᖏᑐᑦ ᐊᓂᕐᕋᖓᑦ.

 • ᐅᐃᕆᒪᓂᕐᓘᑎᓕᓐᓄᑦ ᐃᑲᔪᕈᑎᑦᓴᑖᕐᓗᓂ.

 • ᐃᒥᐊᓗᒻᒥᒃ ᓂᐅᕐᕈᓯᖃᑦᑕᓂᖅ ᑲᒪᒋᔭᐅᓗᓂ.

 • ᐃᑦᓯᒍᕐᓂᓗᑦᑕᐅᓯᒪᔪᑦ ᐅᖃᕐᕕᖃᕐᑎᑕᐅᓗᑎᒃ.

 • ᐃᓱᒪᓕᕆᓂᖅ ᐃᓗᕐᖁᓯᕐᒨᓕᖓᑦᓯᐊᓗᑎᒃ ᐱᒍᑦᔨᒍᑎᖏᑦ.

 • ᐃᓅᓯᕐᒥᓂᒃ ᑭᐱᓯᒍᒪᖃᑦᑕᑐᑦ ᐃᑲᔪᕐᑎᓴᕐᑖᓗᑎᒃ.

